
КЫРГЫЗ РЕСПУБЛИКАСЫНДА АДАМ УКУГУ ТУУРАЛУУ  

2014 ЖЫЛДЫН ОТЧЕТУ 

 

КЫСКАЧА МАЗМУНУ 

 

Кыргыз республикасында президенттик бийликти чектеп, парламент менен 

премьер-министрдин ролун күчөтүүгө багытталган башкаруунун парламенттик 

формасы кабыл алынган. 2010-жылы парламент, келерки жылы президент 

шайланды. 2011-жылы болуп өткөн президенттик  шайлоодо ал кезде премьер-

министр кызматында турган Алмазбек Атамбаев добуштун 63 пайызын алган.  

Көз карандысыз байкоочулар  шайлоодогу кай бир кемчиликтерге карабастан, 

шайлоо жалпысынан  атаандаштык мүнөздө, ачык өттү деп баалашкан. Кээ бир 

учурларда бийлик укук коргоочу күч органдарына натыйжалуу көзөмөл орното 

алган эмес, өзгөчө Жалал-Абад, Ош жана Баткен облустарында, бул аймак 

адатта Түштүк деп аталат.  

 

Адам укугун сактоодогу бир кыйла маанилүү проблемалар  төмөнкү 

маселелерди камтыйт: 2010-жылкы улут аралык жаңжалдан  улам болгон 

зөөкүрдүккө карата  акыйкат сотту ишке ашыруудан баш тартуу;  сот 

процессинин бардык этаптарында коргоонун негизги процессуалдык 

жоболорунун  кайта-кайта бузулушу, ага укук коргоо өкүлдөрү тарабынан эч 

мыйзамсыз камоолор жана кыйноолор кирет; милиция кызматкерлери 

азчылыктын  аялуу катмарын такай коркутуп-үркүтүп, кол салып, акча 

өндүрүп алуусу.  

 

Өткөн  жыл ичинде адам укугун сактоодо кошумча көйгөйлөр да болгон:  

адамдарды кыйноо; өзүм билемдик менен камоо;  түрмөлөрдөгү жашоо 

шарттын начардыгы; сот ишинин талаптагыдай калыс эместиги; укук бузуулар 

үчүн эки жолу жазалоого жол берилбестик  принцибинин бузулушу; 

жергиликтүү жана эл аралык өкмөттүк эмес уюмдарды (ӨЭУ),  журналисттер 

менен демилгечилерди   куугунтуктоо; көз каранды эмес массалык маалымат 

каражаттарына кысым жасоо; диний эркиндикти чектөө; бийликтин 

качкындарды талаптагыдай коргоого жөндөмсүздүгү; туташ коррупция; 

аялдарды, мүмкүнчүлүгү чектелген адамдарды, улуттук  жана диний 

азчылыктарды жана сексуалдык ориентациясына же гендердик   табиятына  

шылтоолоп адамдарды дискриминациялоо жана зомбулук кылуу; балдарга 

зомбулук; адамдар менен соода кылуу; балдардын эмгегин  пайдалануу. 

 

Өлкөдө адам укугунун сакталыш маселесин дагы курчуткан маселе - күч жана 

башка бийлик структураларындагы зомбулук кылган же коррупция менен 

байланышкан  жооптуу кызмат адамдарынын эч жазасыз калган жагдайлары. 

Борбордук  бийлик бул жагдайды көзөмөлдөөгө, адам укугун бузгандарды  

жазалоого жөндөмсүздүгүн  жана бир жагынан каалабагандыгын көрсөтөт,  бул 

жагдай күч структураларына ээнбаштык менен аракет кылууга, жарандардын 

аялуу катмарына куугунтук жасоого түрткү болуп, караламан топтун  

күнөөкөрлөргө, адвокаттарга, күбөлөр менен сотторго кол салып, сот ишине 

тоскоолдук жасашына мүмкүнчүлүк түзүп берип отурат. 

 

1 Бөлүм. Инсандын кол тийбестик укугун сактоо, буга төмөнкүлөр кирет: 

 

а. Ээнбаштык менен же мыйзамсыз өлтүрүү.  

 

Бар кабарларга ылайык, өкмөт же анын агенттери атайылап эле мыйзамсыз же 

ээнбаштык менен адам өлтүргөн учурлар бар. Укук коргоочу органдардын 

жайларында кармалып жаткан мезгилде алган жаракаттан улам өлгөндөр 

тууралуу маалымат жок. 

 

Жылдын аягында Базар - Коргондук (Жалал-Абад облусу) төрт офицер 2011-

жылы кызмат укугун кыянат пайдаланып, Усмонжан Холмирзаев деген 

жаранды кыйнап, акча өндүрүп, өлтүрүп салгандыгы үчүн тергөө учурунда үй 

камагында болушкан. Өлгөн адам -  улуту өзбек, Россияныны жараны, Базар-

Коргондун миилициясына кайрылгандан кийин ичинен кан кетип, ички 

органдары эзилип калгандыктан  жан берген. Бул иш менен айланышкан 

адвокаттын маалыматына ылайык, 2012-жылдын май айында “тергөө иштерин 

андан ары улантуу” максатында сот  кийинкиге  жылдырылган, ошондон бери 

ушул жылдын аягына чейин жылдырылып келет. 

 

б. Жоголуп кетүүлөр 

 

Ушул жылдын акырына чейин  жоголуп кеткендер тууралуу жаңы 

маалыматтар жок болгон. 2013-жылы өкмөттүк эмес уюмдар жоголгон адамдар 

менен  укук коргоочу структуралардын  күч органдары  тарабынан уурдалган 

учурлар тууралуу маалымат беришкен. Бул көрүнүштөрдүн көпчүлүгү 

Түштүктө уланып келаткан  улуттук  чыр-чатакка тиешелүү болушу мүмкүн. 

Жергиликтүү жана эл аралык байкоочулар укук коргоо органдарынын 

кызматкерлери көп адамдарды узак убакыт бою негизсиз камап коюшкандыгы 

тууралуу көп окуяларды кабарлап турушкан. 

 

в. Адамды кыйноо, жана башка ырайымсыз, адамгерчиликке сыйбаган, 

кордогон иш аракеттерди жана жазаларды колдонуу 

Мыйзам кыйноого же башка ырайымсыз, адамгерчиликке сыйбаган, кордогон 

иш аракеттерди жана жазаларды колдонууга тыюу салат. Мамлекеттик 

чиновниктер тарабынан кыйноолор болгону кеңири тастыкталып, кыйноого 

каршы жана кыйноону болтурбаска көзөмөл кылуучу мамлекеттик органдар 

түзүлгөнүнө карабастан, бийлик кыйноого алгандыгы үчүн тергөө жана сот 

иштерин абдан сейрек караган. Мамлекеттик маалыматтарга ылайык, 2010-

жылдын биринчи жарымында  адамды кыйнагандыгы үчүн 1176 арыз түшкөн 

жана 48 иш козголгон. Мамлекеттик маалыматтарга ылайык,  ушул мезгилде 

эки адамга адамды кыйнагандыгы үчүн  айыптаган өкүм чыккан. Генералдык 

прокуратура жылдын биринчи жарымында 1010 жолу капыстан текшерүү 

жүргүзгөнүн маалымдады. 2013-жылдагыдай эле, бул жылы да адвокаттар 

менен журналисттер, адам укугун сактоо боюнча мониторинг жүргүзүүчү 

уюмдар, анын катарында Азаттык үнү, Бир дүйнө жана Адам укугунун 

Сакчысы (HRW)  эл аралык өкмөттүк эмес уюмдар милиция жана башка укук 

коргоочу орган кызматкерлери адамдарды кыйнап жаткандыгы тууралуу 

көптөгөн көрүнүштөрдү кабарлап жатышты.  

 

Азаттык үнү уюму кыйноо колдонуп жаткан учурларга мониторинг 

жүргүзүүдө негизги ролду ойноду жана “Кыйноого каршы коалициянын”, 

Генералдык прокуратура менен бирдикте кыйноого салгандыгы үчүн жазылган 

доо арыздарды  көзөмөлдөгөн 10 өкмөттүк эмес уюмдун консорциумунун 

башкы уюштуруучусу болду. Генералдык прокуратуранын маалыматына 

ылайык, жылдын биринчи жарымында 109 доо арызы кабыл алынган  жана 

тогузуна  кылмыш иши козголгон. Азаттык үнү уюмунун маалыматына  

караганда, Генералдык прокуратура бул тергөө иштерине негизденип,   6 

фигуранты бар үч кылмыш ишин сотко өткөргөн, бирок күнөөкөр деп табылган  

өкүм чыккан эмес.  Салыштырмалуу карасак, 2013-жылдын алгачкы алты 

айында Прокуратурага  кыйнагандыгы үчүн 146 доо арыз түшкөн. Генералдык 

Прокуратура доо арыздар 23,3 пайызга азайгандыгын, өкмөттүн бул  көйгөйдү 

чечүүгө кошкон салымын белгилеген. 146 доо арызынан Прокуратура 

тарабынан 7  кылмыш иши козголуп, алардын 9 фигуранты бар 5 кылмыш иши 

сотко ашырылган.  

 

Кыйноого каршы коалиция кыйноого салгандыгы үчүн доо арыздарды кабыл 

алып, Генералдык прокуратурага тергөө ишин козгоо  максатында өткөрүп 

турган. Кыйноого каршы коалиция маалымдагандай, жылдын  тогуз айында  90 

доо арыз түшкөн. Кыйноо колдонгон деп шектелген күнөөкөрлөргө каршы 

иштер прокуратурага  берилген менен тергөө иштери козголгон эмес. Милиция 

кызматкерлери кыйноого салгандыгы үчүн соттук тергөө иштери козголгон 

учурда  прокурорлор, соттор менен укук коргоо өкүлдөрү ишти созуп, 

процессуалдык, материалдык-укуктук иш-чараларды пайдаланышкан. 

Натыйжада тергөөнүн мөөнөтүн сактоону талап кылган юридикалык 

талаптарга ылайык, көрсөтмө-түшүнүктөр  эскирип, убактысы өтүп кеткен деп,  

доону четке жылдырууга алып келген. Прокурорлор укук коргоо 

органдарынын өкүлдөрүнө каршы иш чара колдонгусу келбегендиктен, 

Генералдык прокуратура кыйноо тарткандыгы тууралуу доо арыздар боюнча  

өз алдынча  тергөө  жүргүзө албагандыгын  башка өкмөттүк эмес уюмдар  

(ӨЭУ ) олуттуу  кооптонуу менен билдиришкен.  

 

Камакта жатканда көптөгөн кыянат зомбулукту башынан  өткөрсө дагы  

камалгандардын көпчүлүгү тергөө абактарында жатканда  кызматкерлеринин 

өчөшүп дагы катуураак кыйнаганынан  коркуп же болбосо бул көрүнүштөр эч 

качан тергелип каралбайт деген ойдон улам арызданып кайрылышкан эмес. 

ӨЭУ билдиргендей, кармалгандардан кыйноо жолу менен алынган түшүнүктөр 

акыры барып далил катары колдонулган. Адвокаттар такай билдиргендей, 

эгерде тергөөчүлөр ишти сот процессине ашырса, жазалоо өкүмү чыгаарына  

толук кепилдик  бар боло турган. Азаттык үнү берген маалыматтарга 

караганда, көп учурда тергөөчүлөр  кыйноого кирептер болгондугу үчүн  доо 

арыздарды тергөөгө эки жума же андан да көп убакыт тергешкен, бул 

убакыттын ичинде денедеги кыйнагандан калган жаракаттар айыгып калат. 

Коргоочу адвокаттар  соттун кароосунда  кыйноолор тууралуу билдиришкен, 

бирок бул көрсөтмөлөрду соттор, адатта, эске алышкан эмес. Кай бир 

учурларда кыйноо тарткан  камактагы адамдар  укук коргоо орган 

кызматкерлеринин коркутуп-үркүткөнүнөн улам кийинчерээк өз көрсөтмө 

түшүнүктөрүнөн баш  тарткан.  

 

Ош шаарындагы аэропортто,  январь айында  4,5 млн АКШ доллары 

өлчөмүндөгү акча каракталган, мындан соң милиция бул ишке шектүү деп 3 

адамды кармаган, алар – Давран Маразыков, Мирбек Тешебаев менен Фархат 

Юлбасаро, кийинчерээк  окуянын күбөсү Султан Мурзабеков кармалган.  

 

Кармалгандардын кызыкчылыгын коргогон адвокаттардын билдирүүсүнө 

караганда, башында милиция кызматкерлери кармалгандарга 5000 АКШ 

долларын төлөп бошонуп кетүүлөрүн сунуш кылган. Кармалгандар  муну 

төлөөдөн баш тартканда, милиция кызматкерлери аларды ырайымсыздык 

менен сабап, катуу кыйноого алышкан. Кармалгандардын кызыкчылыгын 

коргогон адвокаттар милиция кызматкерлерине каршы иш козгоого жетишкен. 

Бирок Ош шаардык соту сентябрь айында бул доо арызды четке каккан. Доо 

арыз Ош шаарынын райондук сотуна берилген, бирок доо арызды кароо 

убактысы жылдын аягында да такталган жок.  

Fergana.ru агенттигинин тараткан кабарына караганда,  15 сентябрь күнү тыюу 

салынган Хизб ут-Тахрир тобунда жүргөндүгү үчүн  кармалган, улуту өзбек 

Дилиор Жумалиевди Мамлекеттик Улуттук Коопсуздук Комитеттин  (МУКК) 

кызматкерлери сабаган. Дилиор Жумалиевдин адвокаты Fergana.ru агенттигине 

мындай деп билдирген: адвокат аны сотто көргөндө мээси чайкалгандыгынын 

белгилери бар болчу. Кармалган адамдын денесиндеги жаракаттан улам 

Мамлекеттик Улуттук Коопсуздук Комитет (МУКК) медиктерди жардамга 

чакырууга аргасыз болгон. 

  

Түрмөлөрдөгү жана  тергөөгө чейинки камакка алуучу жайлардагы   

жашоо шарттары:  

 

Түрмөлөрдөгү жашоо шарттары абдан начар, кай бир учурда тамак-аштын, 

медициналык  дары-дармектердин жетишсиздигинен же такыр жоктугунан, 

сууктан жана ырайымсыз  мамиледен улам  өмүргө кооптуу жагдай туулат. 

Тергөө изоляторлорунда жана  убактылуу абак жайларында кармалгандар жык-

жыйма  көп болуп, жашоо шартынын  начардыгы жана кызмат өкүлдөрүнүн 

ырайымсыз мамилеси түрмөдөгүдөн да абдан катаал болгон. Камактагылардын 

кай бирлеринин сөзүнө караганда, администрация менен кароолдун  болгон 

милдети камактагылардын качып кетпесин гана камсыз кылуу, 

кармалгандардын коопсуздугуна жооп беришпейт, ошол үчүн  кармалгандар өз 

ара бирин бири коркутуп, сабап кыйноого алган учурлар кездешет. 

 

Шарттар: Жазаларды аткаруу мамлекеттик кызматынын маалыматы боюнча,  

25-июль айына карата түрмөлөрдө 9729 адам отурат. Түрмөлөр 14000 адамга 

ылайыкталган, бул андан бир кыйла аз.   

 

Эреже катары, бийлик жашы жете элек жарандарды  чоң адамдардан бөлүп 

кармаган, бирок, убактылуу абак жайларында орун жок болгондуктан, башка 

жайлардын ыгы келбегендиктен бирге камашат. Соттолгондор кай бир учурда 

иштери аппеляция учурунда  тергөө изоляторлорунда жатышат.  

 

Жылдын биринчи жарымында оорукчандардын саны көбөйгөн, 3776 оору адам 

катталган, 2013-жылдын ичинде 4824 оору адам катталган. Жылдын биринчи 

жарымында жазаны өтөө кызматы камакта жаткан  44 адамдын өлгөнүн 

билдирген, ал эми 2013-жылы 60 адам өлгөн. Жылдын биринчи жарымында 

туберкулез дартынан 11 адам өлгөндүгү катталган. 

 

Администрация: Камакка  алынгандардын документтери адекваттуу 

жүргүзүлгөн; пенитенциардык жана сот бийликтери күч колдонулбаган 

кылмыштар үчүн түрмөгө альтернативдүү чараларды көрүшкөн. Адам укугу 

боюнча Акыйкатчынын аппараты  күч колдонулбаган кылмыштар үчүн 

түрмөгө альтернативдүү чараларды колдонууну, сотко чейинки камактын 

шарттарын жакшыртууну, документтерди кайра кароону, жаза мөөнөтүн өтөп 

бүткөндөрдү өз убагында бошотууну талап кылууга укугу бар. Акыйкатчы 

кызматы өзүнө кайрылгандардын санын тактап алган эмес, пенитенциардык 

система боюнча өзүнчө акыйкатчы жок. 

 

Камакка алынгандар жолугууга келген адамдары менен керектүү даражада 

жолуга алышкан, түрмө кызматкерлери  камактагылардын диний  үрп-

адаттарын аткарууга жолтоо болушкан эмес. Тергөө изоляторунда 

камалгандардын  жолугууга келгендер менен жолугушу көп учурда чектелген. 

Камакта жаткан адамдар түрмөнүн кызматчыларына же жогорку 

кызматтагыларга арыз берүүгө укуктуу. Бир Дүйнө уюмунун  маалыматтары 

боюнча, түрмө кызматкерлери мындай доо арыздарды каттап, кабыл алуу 

иштерин туура эмес жүзөгө ашырган. Көп байкоочулар камакта жаткандардын 

кыйноого кирептер болгондугу тууралуу доо арыздары иш жүзүндө болуп 

жаткан  окуялардын бир азын гана түзөт деген ишенимде. 

 

Көз каранды эмес  мониторинг: Өкмөт эл аралык жана жергиликтүү өкмөттүк 

эмес байкоочуларга, алардын катарында Эл аралык Кызыл Крест Комитетине 

(ЭАККК), кыйноого каршы коалицияга кирген жергиликтүү өкмөттүк эмес 

уюмдарга түрмөдө жана убактылуу абак жайларында камалып жаткандарга 

барып жолугууга уруксат берген. Байкоочулар тобу убактылуу абак жайларына 

эркин  барып жолугууга болот деп кабарлашканда, ӨЭУнун жетекчилиги 

МУККтун алдында камакта жаткандарга жолугууга уруксат алуу өтө кыйын 

деп билдиришкен.  

 

Адамды кыйноо, жана башка ырайымсыз, адамгерчиликке сыйбаган, кордогон 

иш аракеттерди жана жазаларды алдын алуучу Улуттук Борбор 2012-жылы көз 

каранды эмес жана  калыс орган катары негизделип, туткундарды кармаган 

жайларды текшерүүгө укук берилген. Борбор камак жайларын капыстан, тез-тез 

текшерүү максатында ӨЭУлар менен биргелешип иштейт. Кай бир байкоочулар 

борборду каржылоодогу кемчиликтерден улам иши натыйжалуу болоруна  

күмөн санашкан, ошондой болсо дагы көптөгөн  укук коргооочулар борбордун 

иши ийгиликтүү болуп жаткандыгын белгилешти.  

 

Министрликтер 2012-жылдын аягында Европанын коопсуздук жана 

кызматташтык уюму (ЕККУ) жана Кыйноого каршы коалиция менен 

меморандумга кол коюшкан, анда камак жайларына барууга жана текшерип 

турууга толук ыйгарым укук берилген. Өз ара түшүнүшүү тууралуу 

меморандум боюнча  Кыйноого каршы коалициянын мүчөлөрү камак 

жайларына текшерүү максатында капыстан барууга укугу бар. Бул 

меморандумга кол койгондор 2012-жылдан бери  432 жолу камак жайларына 

капыстан барышкан.  

 

ЕККУ жыл ичинде адамды кыйноо, жана башка ырайымсыз, адамгерчиликке 

сыйбаган, кордогон иш аракеттерди жана жазаларды алдын алуучу Улуттук 

Борбор менен байланышкан топтордун мониторинг жана координация 

кызматтарын бириктирген. 

 

Бул келишимге ылайык, кыйноого алган учурларга мониторинг жүргүзгөн  

өкмөттүк эмес уюмдар Борбордун өкүлдөрү менен бирдикте текшерүү үчүн кез 

келген камак мекемелерине барууга мүмкүнчүлүк алышкан. ӨЭУ бул 

программанын ийгиликтүү иштегенин кабарлашты. 

 

Акыйкатчы тууралуу Мыйзам (февраль айында киргизилген түзөтүүлөрү 

менен)  акыйкат кызматын адам укугу бузулгандыгы, анын ичинде камакта 

жаткандарды кыйноого алгандар тууралуу доо арыздарды кабыл алууга 

милдеттендирет. Акыйкатчылык кызматын жыл бою мурдагы журналист 

Бакыт Аманбаев аткарган. Бакыт Аманбаев  кай бир фундаменталдык 

укуктарды чектеген мыйзам ченемдери тууралуу билдирүү жасаган. Атап 

айтканда, акыйкатчы кызматы  парламентти  “Жалган айыптоо тууралуу 

мыйзамды” кабыл алууга жол бербөөгө  чакырган билдирүү жасады. Ал  

мыйзамда массалык маалымат каражаты аркылуу кылмыш кылгандыгы үчүн 

күнөөлөсө кылмыш жоопкерчилигине тартылат  деген каралган. 

Байкоочулардын пикири боюнча кызматтын ишкердиги  жеткиликсиз 

каржыланган жана  натыйжалуу эмес. Кызмат өзү жүргүзгөн тергөөлөр же 

кабыл алган доо арыздары  боюнча статистиканы жарыялаган жок. 

 

Ийгиликтер: ӨЭУлар Адамды кыйноо жана башка ырайымсыз, 

адамгерчиликке сыйбаган, кордогон иш аракеттерди жана жазаларды алдын 

алуучу Улуттук Борборду кыйноону тушоочу механизм катары баалады. 

Ошондой эле алар белгилегендей, кыйноого алуу көпчүлүк учурда камакка 

алынган алгачкы сааттарда жана күндөрдө, милициянын участогунда ишке 

ашып жаткандыгы айтылган.  

 

Сентябрь жана октябрь айларында Азаттык Үнү Адамды кыйноо, жана башка 

ырайымсыз, адамгерчиликке сыйбаган, кордогон иш аракеттерди жана 

жазаларды колдонууну алдын алуучу Улуттук Борбор менен биргелешип 

пилоттук программаны ишке ашырууга киришти: алар Бишкек шаарынын 

милиция участокторуна түн ичинде капыстан барып жатышты. Азаттык 

Үнүнүн,  Адамды кыйноону алдын алуучу Улуттук Борбордун мүчөлөрү менен 

эки адвокат  39 ирет капыстан барышкан. Кыйноого каршы Коалициянын 

мүчөлөрү белгилегендей, милиция органдарынын каршылык көрсөткөнүнө 

жана кирүү  чектелгенине карабастан  бул жайларды мониторинг жүргүзүүгө 

ийгиликтүү иш башталды, анткени  кармалгандар так ушул сурак 

бөлмөлөрүндө жана милиция участокторунун кабинетинде кыйноого салынат. 

Ушул барганда кыйноого салгандыгы үчүн 6 адам арызданып кайрылган, 

бирок, жапа чеккендердин баардыгы расмий түрдө арыз жазуудан баш тарткан. 

 

г. Мыйзамсыз кармоо жана камакка алуу.  
 

Мыйзам дайынсыз кармап камакка алууга тыюу салганы менен  2010-жылы 

жана андан берки жылдары улуттар аралык жаңжалдан улам бул көрүнүш 

көбөйдү. Расмий мамлекеттик статистиканын БУУнун Адам укугу боюнча 

Комитетине Бардыгын мезгили-мезгили менен серептөө  алкагында  

билдиргенине ылайык, 2010-жылдагы окуялардын кесепетинен улам жапа 

чеккендердин 68,8% ы өзбек улутундагылар болгон. Буга карабастан, 

мамлекеттик маалыматтарга ылайык, бул окуяларга катышкандыгы үчүн 

кармалгандардын 71,7 % ы, кылмыш кылганы үчүн  айыптуу деп 

табылгандардын 73,3 % ы өзбек улутундагылар жана 24,4 % ы гана кыргыз 

улутундагылар болгон. Бирок, ӨЭУлардын билдирүүсүнө караганда, айыптуу 

деп өкүм чыгарылган кыргыз улутундагылар айып пулга жыгылышкан, үй 

камагына отуруу жазасын алышкан же же башка жеңил-желпи жазага 

жыгылган. Ошол эле мезгилде соттор өзбек улутундагылардын  басымдуу 

көпчүлүгүн узак убакытка  түрмөгө кескен. Баланс сакталбагандыктан, 

акыйкатсыздыкка нааразылык байкалганын ӨЭУлар кабарлашкан.  

 

Бир катар ӨЭУлардын маалыматына ылайык, Түштүктөгү бийлик 2010-

жылдагы улут аралык жаңжал мезгилинде жасалган кылмыштар үчүн өзбек 

улутундагы адамдарды ал кылмышка тиешеси жок болсо дагы куугунтуктап,  

камап жатышкан. Бийликтегилер өзбектерди башка кылмышка шектүү деп  

табылгандар менен тааныштыгы же карым-катышы бар деген шылтоо менен 

кармай баштаган. ӨЭУлар белгилеген төмөнкүдөй учурлар катталган: 

милициянын күчтөрү  өзбек жаштарын сен 2010-жылдын июнь айында кайда 

болдуң эле деп кармай баштаган, кармалгандар ал кезде кайда болгондугун 

далилдей турган алиби издеген абалга дуушар болгон. Жергиликтүү жана эл 

аралык байкоочулар маалымдагандай, мыйзамсыз камоолор улантылган, бирок 

бул тууралуу маалыматтар абдан аз түшкөн, анткени жапа чеккендер   

укуктары  бузулгандыгы тууралуу  милицияга же ӨЭУларга маалымат 

берүүдөн майнап чыгаарына көздөрү жеткен эмес.  Тыюу салынган диний 

уюмдарга катышы бар жана “диний экстремисттик ишкердик” менен 



КЫРГЫЗ РЕСПУБЛИКАСЫ 9 

Адам укугун сактоо тууралуу өлкөлөр боюнча 2014-жылкы Доклад. 
Америка Кошмо штатынын Мамлекеттик департаменти. 

Демократия, Адам укугу жана Эмгек боюнча  Бюро 
Госдуарственный Департамент Соединенных шататов • Бюро Демократии, Прав Человека и Труда  

 

 

шугулданган деген болжол менен камакка алуу  көбөйүп кеткендигин Оштогу 

укук коргоочу уюмдар билдиришкен.  

 

1-апрелде өкмөт террордук же экстремисттик ишкердик жүргүзгөн  

адамдардын тизмесин жарыялаган. Бул тизмедеги  “террордук иштерге 

катышкан” 54 адамдын  31и өзбек улутундагы адамдар, анын ичинде адам 

укугун коргоо демилгечиси Азимжон Аскаров жана эки кыргыз улутундагы 

адам бар. Экстремисттик иштерге катышкан деп айып тагылган 233 адамдын 

144ү өзбек улутундагы, 74ү кыргыз улутундагылар, калгандары башка улуттун 

өкүлдөрү же улуту жоктор.  

 

Инсандык күбөлүгүн тастыктаган документи жок болгону үчүн камоо иштери 

көп болгон. Милиция көп учурда адамдарды кармоо үчүн жалган айыптарды 

тагып камап, андан соң бошотуу үчүн пара өндүрүшкөн. МУКК май айында 4 

милиция кызматкерин кармаган, алар сойку кыздар менен алдын ала сүйлөшүп 

алышып, чет элдик адамдарды кыздарды зордуктаган деген айып коюп, 

соңунда айыпты алып таштоо үчүн кайра пара өндүрүп алуу схемасын иштеп 

чыгышкан. Милиция акча төлөй албаган адамдарга запкы көрсөткөн жана сөз 

менен кордогон. Адвокаттар менен укук коргоочу демилгечилер кармалгандар 

бошонуп чыгуу үчүн акча төлөөгө муктаж болгон акыбалды такай талкуулап 

келишти.  

 

Милициянын жана коопсуздук органдарынын ролу  
 

Жалпы кылмыш-жаза жана жергиликтүү кылмыштар Ички иштер 

министрлигинин компетенциясына кирет, ал эми улуттук деңгээлдеги 

кылмыштар МУККтун компетенциясында. Президенттин кароол кызматы да 

МУККтун көзөмөлүндө. Генералдык прокуратура жергиликтүү жана 

мамлекеттик кылмыш иштерин тергейт.  

 

2010-жылдагы улут аралык кагылышуулардан кийин укук коргоочу 

органдардын өкүлдөрү  мыйзамсыз камакка алууларга, камакка алынгандарга 

запкы көрсөтүп, зомбулук менен тоноого катышкан учурлары, айрыкча 

Түштүктө көбөйүп кеткендигин  эл аралык байкоочулар билдиришкен. 

 

Ички иштер министрлигиндеги жооптуу кызматтагы саналуу адамдар  кызмат 

ордунан бошотулган  жана коррупция, кызматынан кыянаттык менен 

пайдалангандыгы , зомбулук менен тоногондугу  же милициянын ырайымсыз 

иш-аракеттери үчүн иши  сотко ашырылган.  Генералдык прокуратуранын 

маалыматтарына ылайык, жылдын биринчи жарымында милиция 

кызматкерлеринин мыйзамсыз иш-аракеттеринин үстүнөн  242 доо арыз 

каралган. Бул арыздардын негизинде 10 кылмыш жаза иши козголгон.  

 

Камоо процедурасы жана кармалгандарды жайгаштыруу 
 

Кылмыш жаза кодексине ылайык сот гана издөө салганга же камакка алганга 

ордер берүүгө укугу бар. Сотко чейин шектүү адамды камакта болуш керек деп 

санкция алыш үчүн прокурорлор далилдеши керек,  иш жүзүндө соттун 

санкциясы жок эле, айрыкча  тыюу салынган диний материалдарды сактаган 

деген айып тагылган өзбек улутундагы адамдар камалып жаткандыгын 

демилгечилер кабарлашкан. Бийлик мыйзамдын негизинде камакка алгандан 

кийин адамды айып тагыла электе 48 сааттан 72 саатка чейин  мөөнөткө  

кармоого укугу бар, бул мөөнөт  адатта, кызматкерлер тарабынан  сакталат. 

Мыйзам боюнча тергөөчү 12 сааттын ичинде кармалган адамдын үй-бүлөсүн  

кабардар кылышы милдеттүү, бирок кызмат адамдары бул талапты дайым эле 

аткара беришпейт. Расмий айып тагылгандан кийин сот кармалган адамды бир 

жылга чейин тергөө изоляторунда кармоого укугу бар, андан кийин камактагы 

адамды бошотуу зарыл. Күрөө коюу системасы бар. 

 

Кылмыш кылгандыгы үчүн айып тагылган же камалган адамдар мамлекеттин 

эсебинен адвокаттын кызматынан пайдаланууга укугу бар. Мыйзам боюнча 

айып  тагылган адам камалгандан же кармалгандан кийин тез арада адвокаттан 

кеңеш алууга укугу бар, бирок көп учурда адвокат менен сот процессинде гана 

кездешет. Укук коргоочу топтор белгилегендей, кызмат адамдары жашы жете 

элек балдардын адвокатка жолугуусун чектеп, алардын ата-энесине кабар 

бербей, бул көрүнүшкө тыюу салынган мыйзамдар бар болгондугуна карабай 

ата-энесин жана адвокаттарды катыштырбай туруп  сурак жүргүзүп жатышат. 

Кызмат адамдары жашы жете элек балдарды моюнга алдырган көрсөтмөлөргө 

кол коюуга зордук менен мажбурлаганын билдирген маалыматтар бар. 

 

Мыйзам кылмышка шектүү деп кармалгандардын атайын категориясын  үй 

камагында кармоого жол берет. Укук коргоо органдарынын өкүлдөрү жеңил-

желпи укук бузууларды жасаган адамдарга катаал жаза берип, ал эми олуттуу  

кылмыш жасагандарды жайына  коюшкандыгын  билдирген кабарлар бар. 

 

Мыйзамсыз камоо: Өткөн жылдардагыдай эле ӨЭУ менен Азаттык Үнү, Бир 

Дүйнө, Адам укугунун Сакчысы (АУС) сыяктуу мониторинг жүргүзүүчү 

уюмдар, БУУнун адам укугу боюнча Башкы Комиссары жана ЕККУ (ОБСЕ)  

мыйзамсыз камакка алуулар боюнча арыздарды каттап жатышты. 

Байкоочулардын көпчүлүгү  белгилегендей, мындай окуялардын так санын  

тастыктоо мүмкүн эмес, анткени көпчүлүгү жарыя болбой калат. ӨЭУ нун 

маалыматына караганда, Түштүктө экстремисттик диний уюмдарга катышы 

бар деген шек менен камалып, запкы жеген адамдардын көпчүлүгү өзбек 

улутундагы адамдар. Адвокаттардын айтымында, кармалгандар таяк, запкы 

жегенден же  соттун  тергөөсүнөн  качып, кармаган кызмат адамдарына акча  

төлөп бошонуп кетүүгө аракеттенишет. Мындай практика айрыкча Түштүктө 

көп байкалат.  

 

Бир Дүйнө уюмунун маалыматына караганда, жылдын биринчи жарымында 

милиция кызматкерлери 50 адамды камакка алышкан, алардын дээрлик 

бардыгы өзбек улутундагылар болгон, алар  тыюу салынган Хизб ут-Тахрир 

диний уюмунун басма материалдарын сактап алып жүргөн деп кармалган. Бир 

Дүйнө уюму маалымдагандай, камакка алуулар укук коргоо системасындагы 

коррупция менен шартталган. Милиция кызматкерлери тинтүүгө ордери жок 

болсо дагы үйлөргө кирип, тинтүү салышкан. Милиция кызматкерлери  үйгө 

кирип, Хизб ут-Тахрирди үгүттөгөн басма материалдарды  өздөрү ыргытып 

коюшуп, шектүү деп кармап кетишкен. Бийлик 72 жаштагы эр адамды ажыга 

барганда белекке алган диний китеби үчүн мыйзамсыз диний материалды 

сактаган деп күнөөлөп камакка алган. Дагы бир башка мисалда – адвокаттар 

сотко жана прокурорго сим картаны жана чипти  милиция кызматкерлери 

кийин алып келип кошкондугун далилдесе дагы болбой,  сот бир адамга 

уюлдук телефондо пайдаланылчу чипте, сим картада диний видеолорду 

сактаган деп айып таккан өкүм чыгарган. Шектүү деп кармалгандардын 

көпчүлүгү  мындай учурларда бошонуп кетүү максатында милиция 

кызматкерлерине пара төлөшкөн. Бир Дүйнөнүн  билдиргенине караганда 

Юстиция министрлиги тыюу салынган диний материалдардын тизмесин 

расмий түрдө жарыялаган эмес.  

 

Ош шаарындагы көз каранды эмес журналист Шохрух Саипов онлайн 

макаласында  мындай деп жазган: МУККтун кызматкерлери диний 

мусулмандарды, террорчулук жана экстремизм үчүн камайбыз деп такай 

коркутуп, 25000 сом (440 АКШ доллары) төлөсөңөр бошотобуз дешкен. 

Макала жарыяланган соң аркасынан МУККтун кызматкерлери Саиповду 

суракка чакырып,  жалаа жапкандыгы үчүн ага каршы сот ишин козгогон. 

Fergana.ru агенттигинин редакторлору  МУККтун  бул окуяга  өз пикирин 

билдирген макаланы жарыялоого  макул болгондон кийин гана МУККтун 

өкүлдөрү  доо айыпты кайра алып коюшкан. 

 

Сотко чейинки камак: Кылмыш жаза кодексине ылайык, бийлик шектүү деп 

табылган адамды тергөө изоляторунда расмий иликтөө учурунда кармап 

турууга укугу бар. Иликтөөнүн жалпы мыйзамдуу  мөөнөтү 60 күн. 

Юридикалык процедуралардын узакка созулушу, адвокаттарга жолугуунун 

чектелиши, иликтөөнүн чектелүү мүмкүнчүлүктөрү айып тагылган адамдарды 

бул мөөнөттөн ашык отургузууга алып келет, кай бир кармалгандар мыйзамдуу 

негизде  бул жайларда 1 жылга чейин отурат. 

 

2012-жылы сот Махамат Бизуруков деген өзбек улутундагы  Россиянын 

жаранына улуту кыргыз Алмаз Аскаров деген адамды 2010-жылы  атайылап 

өлтүргөн деген айып тагып, өмүр бою камакка өкүм чыгарган. Ишти иликтөө 4 

жылга созулган. Өкүмдүн  үстүнөн  Жогорку Сотко арыз берилгенден кийин 

2013-жылы ишти кайра кароо үчүн Бишкек шаарынын Чуй облустук сотуна 

кайтарылган. Соттук иликтөө мезгилинде өлгөн адамдын туугандары  

айыпкерге, анын адвокатына, күбөлөргө жана сотко кол салышкан. 17-ноябрда 

Чүй облустук соту Бизуруковдун иши боюнча чечим кабыл албай,  төмөнкү 

инстанциядагы сотко “кошумча тергөө“ иштерин жүргүзүүгө жиберген. 

Адвокаттардын пикиринде  кошумча иликтөөнү талап кылынган иштер  

практикада көп жана бул ишти тездетип кароо талабын бузат. Сот иликтөө 

процессинде Бизуруков керт башына коркунуч туулуп жатканына жана башка 

процессуалдык кемчиликтерге көп жолу арызданган.  

 

Амнистия: Өкмөт июль айында жыл сайын болуучу амнистия программасына 

ылайык 3798 адамды бошоткон. 

 

е. Адилет соттук  териштирүүдөн  баш тартуу  

 

Мыйзам сот системасынын көз каранды эместигин аныктайт, бирок соттор кай 

бирөөлөрдүн таасирине кирген, же коррупцияга  байланышкан, же сот ишинин 

натыйжасы күн мурунтан чечилип коюлган көрүнүштөр болгон. 

 

ӨЭУлар, адвокаттар,  мамлекеттик  жооптуу кызматтагы  адамдар жана 

жарандар белгилгендей, соттор өздөрү бул кызматка отуруу үчүн акча 

беришкен. Көп адвокаттар белгилегендей, пара берүү системасы соттор 

арасында туташ таркаган, адилеттүүлүктү камсыз кылуу үчүн  мыйзамдуу 

аргументтерди пайдалануу “Дон Кихоттун жел тегирмен менен күрөшүүсү” 

сыяктуу эле нерсе деп салыштырышкан.  

 

Бийлик, эреже катары, соттун чечимин сактаган.  

 

2010-жылкы кагылышууну тутанткан жана кыргыз улутундагыларга запкы 

көрсөткөн деген айып менен камалган өзбек улутундагылардын соттук 

тергөөлөрү, апелляциялык арыздары жыл  бою  улантылды. 

Адвокаттардын маалыматына ылайык, бул процедуралар мыйзам ченемдерине 

же  акыйкаттуулуктун эл аралык стандарттарына шайкеш келген эмес. 

Көптөгөн  ӨЭУлар  мажбурлап моюнга алдыруу, кыйноого салуу,  коргоо 

ишине жеткирбөө сыяктуу адилеттүү соттун укук бузууларын кабарлашты 

жана күнөөсүн далилдеген ынанымдуу далилдердин жоктугу же күнөөсү жок 

экендигин тастыктаган  далилдерге   кайдыгер мамиле  болгондугун 

кабарлашты. Эл аралык байкоочулар  соттолуп жаткандарга, алардын 

адвокаттарына, сот имаратынын ичинде да, сыртында да коркутуп-үркүтүүлөр, 

зомбулук көрсөтүүлөр болгондугун, жапа чеккендердин туугандары, достору 

сотторду коркуткан учурлар болгондугун  кабарлашты. 2010-жылдан бери 

мындай окуялардын саны  азайса дагы  мындай укук бузуулар дагы да 

кездешип жатты, дешет бейөкмөт уюмдар. Көптөгөн  ӨЭУлардын белгилеши 

боюнча: 2010-жылкы кылмыштары үчүн кесилген улуттук азчылыктын 

өкүлдөрүнүн көпчүлүгү саясатташкан соттук иликтөөдөн улам өмүр бою  

камакка кесилишкен. Адилеттүүлүк бейөкмөт уюмунун өкүлү мындай 

маалымат берген: 2010-жылы июнь айындагы зомбулук үчүн Жалал-Абад 

облусунда өмүр бою камакка кесилгендердин 97% ы өзбек улутундагылар 

болгон. Кай бир кыргыз улутундагы адамдар айып пул төлөөгө, түзөтүү 

мөөнөтүнө жана башка жеңил өкүмдөргө кесилген. Бул уюмдун өкүлүнүн 

айтуусуна ылайык, Жалал-Абадда 25 адам киши өлтүргөнгө жана башка 

кылмыштарга айыпталып,  өмүр бою түрмөгө кесилген. Кесилген адамдын 

бардыгы өзбек улутундагылар болгон. Генералдык прокуратуранын  

маалыматына ылайык, 2010-жылдагы жаңжалга катышкан деген айып менен 

күнөөлөнгөн 5 кылмыш жаза иши сотто  каралуу процессинде турат. 

 

Сот процедуралары 
 

Мыйзамда күнөөкөрлөрдүн укугун сактоо, анын ичинде күнөөсүздүк 

презумпциясы да каралган. Иш жүзүндө мамлекеттик органдар  бул укуктарды  

көп бузушкан. Сот системасында калыптанган практика мурдагыдай эле 

күнөөсүздүк презумпциясына карама-каршы келип, сотко чейинки тергөө иши 

көбүнесе күнөөсүн далилдөө максатындагы далил жыйноого багытталган. 

Эгерде сот күнөөсү бар деп өкүм чыгара албаса, ишти кайра тергөөгө 

жиберүүгө жетишерлик далилдер болуп, тергөө органдарына кошумча 

тергөөгө кайтарылат, кылмышка  шектүүлөр бул убакытта камакта отурушу 

мүмкүн. Бир эле кылмыш үчүн эки жолу жаза алып калуу коркунучунан коргоо 

жок. Адвокаттар соттор ишти  күнөөсүн тастыктоочу далилдин 

жетишсиздигинен тергөөчүлөргө кайтарышат деп такай арызданышат. 

Адвокаттар жалпысынан  буга беш колундай ишенишет: эгерде иш бардык 

этаптан өтүп, сотко жете турган болсо айыпкердин кандайдыр бир жаза алары 

күмөнсүз. Жергиликтүү жана эл аралык бейөкмөт уюмдардын байкоочулары 



КЫРГЫЗ РЕСПУБЛИКАСЫ 14 

Адам укугун сактоо тууралуу өлкөлөр боюнча 2014-жылкы Доклад. 
Америка Кошмо штатынын Мамлекеттик департаменти. 

Демократия, Адам укугу жана Эмгек боюнча  Бюро 
Госдуарственный Департамент Соединенных шататов • Бюро Демократии, Прав Человека и Труда  

 

 

белгилгендей, күч структуралары кылмыш жаза иштеринин көп бөлүгүн 

жазалоочу өкүмдөр менен жабууга милдеттүү сыяктуу. Адвокаттардын 

айтуусунда, соттор түрмөгө кесүү мөөнөтүн тактоо үчүн далил аз болуп 

турганына карата шарттуу өкүм чыгарып турушкан. Сот күнөөкөргө ага каршы 

коюлган айып тууралуу толук, деталдаштырып  маалымат берүүгө милдеттүү 

деп   мыйзам талап кылат. Зарылдык болсо күнөөкөргө котормочу берилиши 

зарыл. Мыйзам боюнча сот иликтөө иштери мамлекеттик тилде же  расмий 

орус тилинде  жүргүзүлүшү зарыл. Сот жүрүп жатканда күнөөкөр сот залында 

тордун ичинде отурат.  

 

Жалпысынан сот иштери эгерде мамлекеттик жашыруун сыр же айыпкер  

адамдын жеке турмушу тууралуу маселе жок болсо публика үчүн ачык жүрүп 

жатты, соттор кээде жабык  иштер боюнча да өкүмүн элге ачык жарыялап 

жатты. Сот кызматкерлери саясий иштерди караганда кай бир байкоочуларды 

соттун  отурум залына киргизбей жатты. Мамлекеттик прокурорлор  сотко 

кылмыш жаза иштерин алып келет, соттор кылмыш жаза иштерин жүзөгө 

ашырышат. Кылмыш жаза иштерин бир сот, ал эми апелляциялык иштерди 3 

соттон турган палата карап жатты. Соттор өкүм чыгарып, жаза мөөнөтүн 

тактаганга толук ыйгарым укугу бар. 2010-жылы кабыл алынган мыйзамга 

ылайык, кай бир иштерди  кароодо присяжныйлардын жюриси кароого укугу 

бар, бирок, 2012-жылдан 2015-жылга чейин өкмөт бул практиканы ишке 

ашырбай кое турууну туура тапты, анткени отурум залдары кичирээк болуп 

жана каржылоодо кыйынчылыктар туулган. 

 

Сот иликтөө мезгилинде айыпкер менен адвокат канча кааласа жолуга алат деп 

мыйзам жол берет. Мындай жолугушууга расмий уруксат берилиши зарыл, 

бирок аны дайым эле берилген эмес. Мамлекет жарды-жалчыларды өз 

эсебинен адвокаттын кызматы менен камсыз кылат, айыпкер адвокаттын 

кызматынан баш тартып, өз алдынча коргонууга да укугу бар.  

 

“Адам укугунун Сакчысы” (HRW) уюму, жергиликтүү бейөкмөт уюмдар жана 

жергиликтүү адвокаттар мындай деп маалымдашты: мамлекет сунуштаган кай 

бир адвокаттар прокурорлор менен байланышта болушуп, өз клиенттерин 

жетишерлик деңгээлде жактаган жок. Көп байкоочулар, өзгөчө түштүктө, 

аларды “чөнтөк адвокаттары” деп мүнөздөшүп, клиенттен күч 

структураларына жана сотторго пара алып берүүдөгү коопсуз ортомчу катары 

баалашкан. Эл аралык байкоочулар белгилегендей, борборго караганда 

түштүктүн айыл жерлеринде адвокатуранын сапаты алда канча төмөн болгон. 

Көп учурларда 2010-жылдагы кагылышууга же экстремизге байланыштуу укук 

бузуулар үчүн кармалган айыпкерлерди коргоочу прокурор менен байланышы 

жок адвокаттарды табуу кыйын болду. Кай бир учурларда ӨЭУлардын 

байкоочулары адвокаттардын компетентсиздигин көрүшкөн.  

 

Мыйзам айыпкерге менен адвокатка айыптоочу далил материалдар  менен 

таанышууга жол берет, бирок сот иликтөөнүн алдында мындай мүмкүнчүлүк 

көп берилген эмес. Андан сырткары мыйзам айыпкерге менен адвокатка 

заседаниелерге катышууга, күбөлөргө суроо берүүгө, далил келтирүүгө, 

күбөлөрдү чакырууга уруксат берет. Соттор бул талаптарды көп учурда 

аткарышкан эмес. Күбөлөр эреже катары көрсөтмөнү өзү келип берүүсү керек. 

Кай бир жагдайларда сот көрсөтмөнү аудио же видео материалдар аркылуу 

берүүгө уруксат берип жатты. Мыйзам боюнча, айыпкер менен адвокат ээн-

эркин, каалашынча жолугуп сүйлөшө алат. Айыпкер менен прокурор соттун 

чечимин апелляцияга берүүгө укугу бар. Апелляциялык сот төмөнкү соттун 

чечимин өзгөртүп, жаза мөөнөтүн жогорулатып коюуга укугу бар. 19-июнда 

парламент Адвокатура жана адвокаттын ишмердүүлүгү тууралуу Мыйзам 

кабыл алган, анда көз каранды эмес, бирдиктүү, улуттук адвокаттардын 

коллегиясын уюштурууга жол берген, бул үчүн этикалык стандарттарды 

бекемдөө жана квалификациялык экзамендер алынышы зарыл. Жергиликтүү 

адвокаттар бул мыйзамды кооптонуу менен кабыл алышты, анткени,  

адвокаттар коллегиясына  мүчө болуп кирүүдө каржылык жана саясий 

таасирлер болуп, коррупцияны дагы күчөтмөк. Мурунку жылдардай эле, бул 

жылы да 2010-жылкы жаңжалдан улам чыккан улуту кыргыздарга карата 

зомбулук жана кайраштырган кылмыштары үчүн айыпталган  улуту өзбек 

адамдардын ишин соттук иликтөө ишинде юридикалык талаптар менен 

адилеттүүлүктүн эл аралык ченемдери бузулуп жатты. Бул иликтөөнүн 

жүрүшүн мониторинг жасашкан ӨЭУлар жана күнөөкөрдүн туугандары 

белгилегендей, адилеттүү сот укугу бузулуп, мажбурлап моюнга алдыруу, 

көрсөтмө берүү, запкы көрсөтүү, адвокат жалдаганга уруксат бербөө, 

адвокаттарды жана айыпкерлерди сот имаратынын ичинде да, сыртында да  

коркутуп-үркүтүп, опузалоо, жапа чеккендердин туугандары менен достору  

келип зомбулук көрсөтүүсү,  ынанымдуу далилдин жоктугу же күнөөсүздүгүн 

далилдеген фактыларга көз жумдулук менен мамиле жасоо орун алып жатты. 

 

Азимжон Аскаров (караңыз: 1-бөлүм, саясий камактагылар жана кармалгандар) 

– улуту өзбек, укук коргоочу демилгечи жети досу менен бирге 2010-жылы 

Базар-Коргондо  милиция кызматкерин өлтүргөндүгү үчүн кесилип, жылдын 

аягында камакта жаткан. 2012-жылы анын адвокаттарынын бири БУУнун 

Адам укугу боюнча комитетине расмий арыз менен кайрылган, анда өкмөт  

фактыларды жашырып-жаап, күбөлөрдү коркутуп-үркүтүп, кыйноого салып  

жатат деп айтылган. Мамлекет Жаран жана Саясий Укуктар тууралуу Эл 

аралык Пактыга кол койгон, жарандар бул пактынын кай бир беренелери 

бузулуп жаткандыгын билдире алат.  Комитет өкмөткө укук бузуулар оңдолсун 

деп чечим кабыл алууга укуктуу. Жылдын аягында Комитет бул иш боюнча 

чечим чыгарган эмес.  

 

ӨЭУлар жана башка байкоочулар караламан эл айыпкерлерди, адвокаттарды 

жана сотторду опузалап, коркутуп-үркүтүп жаткан көрүнүштөр көп болуп 

жаткандыгын кабарлап жатышты. Мындай  кеңири таралган жоруктарды 

токтотууга жооптуу кызмат адамдары эч кандай чара колдонбой жатышат. 

ӨЭУлар билдириши боюнча: соттук иликтөөнүн жүрүшүндө адам укугун 

сактоо боюнча мониторинг жүргүзүп жатканына нааразы болгон соттун 

катышуучулары аларга кол салышкан. 9-январда улуту өзбек, 2010-жылы 

кагылышууда кылмыш жасагандыгы үчүн айыпталган  Махамаджан 

Бизуруковду жактаган адвокат Динара Медетовага 20 адам кол салган. Азаттык 

Үнүнүн маалыматына ылайык, кол салгандардын арасында жапа чеккен 

адамдын туушкандары да бар экен, алар улутту кордогон сөздөрдү айтып 

жатышты. 2013-жылдан бери Медетовага экинчи жолу кол салышты. 

 

Саясий туткундар жана саясий мотив менен камакта жаткандар: 

 

Соттор оппозициялык партиялардын мүчөлөрүнө жана улуту өзбек адамдарга 

зомбулукка байланышкан саясий мотивдеги иш аракеттери үчүн өкүм чыгарып 

жатышты. Алардын күч колдонгон иш аракеттерге катышкандыгы боюнча көп 

маселелер менен катар  соттук иликтөөнүн жана апелляциянын адилетсиздигин 

айтышып, кай бир байкоочулар аларды саясий туткундар катары мүнөздөштү.  

 

Улуту өзбек Азимжон Аскаров  укук коргоочу демилгечи болгон, жети досу 

менен бирге 2010-жылы улут аралык жаңжалда  Базар-Коргондо  милиция 

кызматкерин өлтүргөндүгү үчүн кесилип, жылдын аягында камакта жаткан. 

Февраль айында Аскаровдун адвокаты Бишкек шаарынын Октябрь райондук 

сотуна арыз менен кайрылган, анда бийлик айыпкердин күнөөсүздүгүн 

далилдеген фактыларды көз жумдулук менен карап, Аскаровду кыйноого 

салгандыгы тууралуу ишти иликтебей жаткандыгын айтып, Генералдык 

прокуратурага  тергөө ишин кайра жаңыртууга арыз менен кайрылган. 30-

апрелде сот чечим чыгарган, анда Генералдык прокурорду бул ишти кайрадан 

козгоп, тергөөгө кайтарууга жок,  баш тарта турган болсо аны далилдөөгө 

чакырган.  12-июнда Бишкек шаардык соту төмөнкү соттун чечимин жокко 

чыгарып, прокурор кошумча тергөөнү кайрадан улантууга милдеттүү эмес 

деген чечим чыгарган. 3-сентябрда Жогорку Сот апелляциялык чечимди 

күчүндө калтырган (Караңыз: 1-бөлүм, Сот тергөө иштеринин процедуралары).  

2013-жылдын декабрында жазаны аткаруу кызматы өзбек укук коргоочу 

Азимжон Аскаровго жылына алты жолу жолугууга уруксат берерин билдирген. 

ӨЭУ, Бир Дүйнө жана Азаттык Үнү кабарлагандай, кесилген адамга тез-тез 

жолугуп, медициналык, психологиялык жана башка жардам берүү максатында 

барып турушкан. Алар белгилегендей, Аскаров абдан азып, арыктап кеткен. 

  

25-июлда Бишкек шаарынын Аскердик Соту 2010-жылкы революцияда 

митингге чыккандарды аткандыгы үчүн айыпталган 28 адамдын 14үнө өкүм 

чыгарган. Айыпкерлердин тизмесинде ошол кездеги Президенттин 

Секретариатынын мурунку жетекчиси Оксана Малеваная (10 жыл түрмөгө 

кесилген), МУККтун мурунку председатели Мурат Суталинов (20 жылга 

түрмөгө кесилген) бар эле. Адам укугун коргоонун демилгечилери бул 

процесске сын көз менен карашып, мындай деп билдиришти: бийлик 

айыпкерлерди  сот иликтөө учурунда айыптоо материалдары менен таанышуу 

укугун чектешкен.  

 

Жарандык-укуктук процедуралар жана сот менен  коргоо каражаттары: 

 

Конституция менен мыйзам жарандык иштер боюнча соттордун көз каранды 

эместигин жана обьективүүлүгүн жарыялайт. Кылмыш жаза иштериндегидей 

эле жарандык–укуктук система дагы сырткы таасирлерге, анын ичинде 

мамлекеттик органдардын таасирине кирет, деп эсептешет жарандар. 

Жергиликтүү соттордо жарандык, кылмыш-жаза, экономикалык, 

административдик иштер каралат. Сот бийлигинин жогорку органы болуп 

Жогорку Сот эсептелет.   

 

e. Үй-бүлөнүн, адамдын жеке турмушуна мыйзамсыз кийлигишүү, турак 

жайдын жана кат-кабарлардын кол тийбестигин бузуу. 

 

Мыйзам улуттук коопсуздукка катышы бар учурларда телефонду угууга, турак 

жайды тинтүүгө, кат-кабарды орто жолдон алууга жана башка иш-аракетттерге 

уруксат берүүнү генералдык прокурордон талап кылат. Кылмыштуулук менен 

күрөшүү максатында гана соттун санкциясы менен  жооптуу кызматкерлер 

байланыштын электрондук каражаттарын тыңшоого укугу бар. 11 өкмөттүк 

ведомство жарандардын интернет жана телефон менен сүйлөшкөндөрүн 

текшерүүгө мыйзамдуу укугу бар. Мегаком жана Билайн уюлдук 

байланыштын операторлору атайын кызматтар  жарандарды тыңшап 

жаткандыгын тастыктаган.  

 

Кыргызстандын муфтийи Рахматулла Эгембердиев январь айында кызмат 

ордунан кетүүгө мажбур болду, анткени көп аял алуу мыйзамсыз болгонуна 

карабастан интернет сайттарда анын “экинчи аялы” болгон бир аял менен 

сексуалдык карым катышынын видеосу жарыяланган. Эгембердиев видеодогу 

адам өзү экендигин моюнга алды жана Дин иштери боюнча мамлекеттик 

Комиссияга байланыштуу адамдар бул материалды анын үйүнө кирип тартып 

алган деген кооптонууну билдирди.  

 

Коргонуу жана курал-жарак күчтөрү тууралуу Мыйзам аскер 

кызматындагыларга улуттук коопсуздукту сактоо максатында жеке мүлктү  

тартып алууга жол берет.  

 

2- Бөлүм.Жарандык эркиндиктерди сактоо, анын ичинде: 

 

а. Сөз жана басма сөз эркиндиги 

 

Мыйзам сөз жана басма сөз эркиндигин жарыялайт. Бирок, 19-майда президент 

Атамбаев Кылмыш жаза кодексине түзөтүү киргизди, анда “эл алдында же 

массалык маалымат каражаттарында кимдир-бирөөнү жалган жерден жалаа 

жаап күнөөлөгөндүгү” үчүн кылмыш жообуна тартылат. Жарандык коомдун 

көптөгөн өкүлдөрү бул түзөтүүлөр журналисттерге жана сөз эркиндигине 

тескери таасирин тийгизет деп кооптонгондугун билдирди.  

 

2013-жылдагыдай эле, кай бир журналисттер  улут аралык мамиле, 2010-

жылдагы окуялар же өлкөдөгү күчөп жаткан улутчулдук сыяктуу маселелерди 

чагылдырууда коркунуч бар экендигин белгилешти. Өзгөчө өзбек тилиндеги 

басма сөзгө коркунуч жогору экендиги байкалды. Башкалар элге таанымал 

адамдардын дарегине сын материал бергенде коркунуч туулганын байкашкан. 

Көп журналисттер аларга опуза, кол салуу боло электе эле өз материалдарын 

өздөрү цензуралашып, кайтадан текшерип кыркып жатышты.  

 

Сөз эркиндиги: 25-августта, Кино Сарайында Майдан тууралуу 20 күбө 

тууралуу фильм көрсөтүлө баштаганда дароо электр жарыгы өчүрүлгөн. 

Фильмди көрсөтүүнү Бир Дүйнө уюму уюштурган, фильм жылдын башында 

Киевдеги зомбулуктар тууралуу күбөлөрдүн айткандары болчу. Электр 

жарыгы дайыма өчүрүлсө дагы, Бир Дүйнө уюмунун байкоочулары МУККтун 

кызматкерлери тарабынан фильмди көрсөтпөө үчүн өчүрүлгөн деп ишенишет. 

Алардын билдирүүсүндө, ӨЭУнун директоруна бир нече телефон чалып, 

маданият министрлигинен деп айтышып, фильм азырынча тиешелүү 

экспертизадан өтмөйүнчө  көрсөтпөөнү айтышкан.  

 

31-августта милиция кызматкерлери Бажы Союзуна каршы  Кыргызстан 

кыймылынын демилгечиси Марат Мусуралиевди кармашкан, Мусуралиев 

алдында борбордук аянтта Кыргызстандын туусу бар ленталарды таратууну 

пландап жаткан. Каршылыктын максаты  Белоруссия, Казакстан жана Россия 

менен бажылык союзга мүчө болуп кирүүгө  макул эместигин чагылдыруу 

болчу. Кармаган учурда милиция кызматкерлери аны участокко алып 

барышып, андан соң милициянын медициналык мекемесине шарап же баңгизат  

пайдаланганбы, жокпу, текшерүү зарыл болгон. Дукенбаев айткандай, бул 

текшерүү каршылык акциясына чыгарбоо үчүн тактикалык ыкма болгон. 

 

Өкмөт 2010-жылдын июнь айында болгон улут аралык жаңжалга байланыштуу 

талуу маселелерди талкуулоого тоскоолдук кылуу үчүн агрессивдүү иш-

аракеттерди жасаган. 24-сентябрда, Ош шаарындагы Өзбек улуттук маданий 

борбор бейөкмөт уюмунун башчысы  Фридом Хаус уюмун “улуттук 

каршылыкты кайрап жатат” деп күнөөлөп чыккан, анткени субподрядчик, 

Адам укугун сактоо Борбору (HRAC) Түштүктөгү улут аралык 

ынтымакташтык темасындагы эки изилдөө материалдарын жарыялоону 

пландаган. Ошол эле күнү МУКК Фридом Хаустун Оштогу кызматкерин 

чакырып, изилдөөнүн мазмунун билүү үчүн суракка алган. 25-сентябрда 

болжол менен 15 адам Оштогу Фридом Хаустун офисине келип жабууга аракет 

кылышкан. 30-сентябрда МУККтун 6 кызматкери Адам укугун сактоо 

Борборунун Оштогу офисине тинтүү жүргүзүп, улут, дин, раса аралык 

тирешүүнү күчөттүң деп күнөөлөп, тергөө үчүн деп 4 компьютерин тартып 

кетишкен. МУКК изилдөөнүн мазмуну тууралуу Улуттук Илимдер 

Академиясынан (УИА) эксперттик корутунду сураган.  УИА документтер кай 

бир кырдаалда улут аралык жек көрүүчүлүктү күчөтөт деген бүтүм чыгарган.  

 

Ноябрдын аягында эки айлык иликтөө иштеринен соң Фридом Хаус жана Адам 

укугун коргоо борборунун (HRAC) 7 кызматкери МУККка суракка 

чакырылып, МУКК эки кызматкерге айып таккан, анда  алдын ала 

сүйлөшүлүп, уюмдашып алып  кайраштыргандыгы үчүн кылмыштуу деп 

табылып, 5 жылдан 8 жылга чейин түрмөгө кесилет деген айып тагылган. 4-

декабрда Ош райондук соту генералдык прокуратуранын кат жүзүндөгү 

билдирүүсүнүн негизинде иш  жабылат деп чечим чыгарган, катта МУКК 

кылмыш курамын далилдей алган жок деп айтылган.  

  

17-октябрда Калыс кыймылынын 100гө жакын адамы эл аралык Казаки деген 

поп топтун концертин өткөрүүгө каршы чыгышкан, топ концертинде гей 

үгүтүн жүргүзөт деп болжолдошкон. Каршылыкка чыккандар басма сөзгө 

мындай деп түшүндүрмө беришти: улуттук адат-салттарды сактоо жана 

“европалык идеологиялык экстремизмден” сактанууну көздөгөндүктөн 

концертти өткөрүүгө кедерги болушкан. Концерттин уюштуруучулары болсо 

каршылыкка чыккандар көз көрүнө мас болчу жана билет алгандардын изине 

түшүп, ”гей парад өтө турган болсо”  клубду өрттөйбүз деп коркутушкан деп 

айтышты. Клубдун ээси  күзөттө турган 20дай милиция кызматкерине 

кайрылган, бирок алар каршылыкка чыккандардар “тыптынч тургандыктан” эч 

чара көрө албайбыз деп жооп беришкен.  

 

Басма сөз эркиндиги: 16- апрелде  парламент Кылмыш Жаза кодексине түзөтүү 

киргизген, анда “эл алдында же массалык маалымат каражаттарында кимдир-

бирөөнү жалган жалаа жаап” күнөөлөгөндүгү үчүн кылмыш жообуна тартылат. 

Президент бул түзөтүүгө 17-майда кол койгон. Мыйзам олуттуу эмес жалган 

жалаа жапкандыгы үчүн айып төлөөгө же коомдук жумуштарды аткарууга 

жана олуттуу кылмыштар боюнча жалаа жапкандыгы үчүн үй камагына кармоо 

же эркинен ажыратууну карайт. Жаңылыктар тасмасынын мүчөлөрү бул 

түзөтүүлөр  массалык маалымат каражаттарына тушоо салып, көз каранды 

эмес журналистиканы “өлтүрөт” деген кооптонуу билдирип жатышат. Жыл 

ичинде бул беренелерди колдонуп жазалоо болгондугу тууралуу маалымат 

жок, бирок, МУККтун жооптуу кызматкерлери түштүктөгү бир журналистке 

ушул берене боюнча кылмыш ишин козгойбуз деп коркутушкан. ЕККУнун  

ММКлардын  эркиндиги боюнча өкүлү, Чек арасы жок репортерлор жана 

башка эл аралык уюмдар бул мыйзамды сынга алган пикирлерин билдиришти. 

 

Юстиция министрлиги бардык ММКларга каттоодон өтүүнү жана ишкердиги 

үчүн министрликтен уруксат алууну талап кылды. Каттоо бир айдын ичинде 

бүтүшү керек. Бирок иш жүзүндө андан да узакка созулуп кетет. Каттоодо 

ММКнын ар бир кожоюнунун биографиясын,  басылма кай жактан 

каржыланып жаткандыгын, эл аралык донор уюмдардан алып жаткандыгынан 

өөдө текшеришкен. 

 

Чет элдик ММКлар эреже катары, өз ишкердиги эркин ишке ашырып жатышат.  

Ошол эле мезгилде мыйзамда чет элдин жарандары жергиликтүү ММКларга 

ээлик кылууга тыюу салат, ММКларды жергиликтүү шериктештери аркылуу 

ээлеп турган бир катар учурлар бар болчу. Орус тилинде берилген 

телеканалдар жергиликтүү рейтингде да көп жерлерге жайылтылганы анык 

болду.  Базасы Россияда орун алган бир катар басылмалар да өлкөдө ээн-эркин 

ишкердик кылышып, ал эми жергиликтүү бийликтер аларга жергиликтүү басма 

сөз катары мамиле кылышат. 

 

Зомбулук жана куугунтуктоо: 12 мартта блоггер жана укук коргоочу 

демилгечи Илья Лукаш Калыс жаштар кыймылы сексуалдык азчылыктарды 

колдогон жана каржылаган чет элдик ӨЭУга каршы протест жарыялаган соң 

өлкөдөн чыгып кеткен. Каршылыкка чыккандар Лукаштын лесбиянкалар, 

гейлер жана бисексуалдар, трансгендер (ЛГБТ) арасындагы ишкердик кылганы 

жана “Кыргызстанда экинчи майдан уюштуруп берем” деп чын жалганы 

бүдөмүк убада кылганы үчүн анын сүрөтүн өрттөшкөн. Калыс кыймылынын 

демилгечилери протесттен соң Лукаштын Бишкектеги кафесине кол салууга 

аракет жасашкан.  

 

2-апрелде 50 гө жакын каршылыкка чыккандар Ош шаарындагы жергиликтүү 

укук коргоочу уюмдар үчүн Фридом Хаус уюштурган тегерек столду 

үзгүлтүккө учураткан, алар бул жолугушуу ЛГБТ жамаатынын укуктарын 

талкуулоо үчүн жолугат деп эсептешкен. Каршылык акциясы Фридом Хаустун 

эки расмий өкүлүнүн  визити учурунда уюшулган. Фридом Хаустун 

кызматкери караламан элдин ачуулуу түрүнөн коркуп башка жака чыгып 

кетишкен. Ал жерден да милиция кызматкерлери алардын коопсуздугун 

камсыздоодон баш тарткан. Фридом Хаустун кызматкерлери шаардан аман-

эсен  чыгып кеткиче ЕККУнун офисинде жашынып жатышкан.  

 

“Алиби” оппозициялык газетасынын негиздөөчүсү Бабырбек Жээнбеков 

билдирген: 6-ноябрда белгисиз адамдар газетанын редакциясына киришип 

кагаздарды чачып, сейфти ачууга аракет кылган.  Жээнбеков, парламенттин 

оппозициядагы мүчөсү Равшан Жээнбековдун атасы, Президент А.Атамбаевге 

карата сын материал жарыялагандыгы үчүн газетага “эскертүү” талкалоо деген 

ишенимде. Талкалагандар эч нерсе албаса дагы Жээнбековдун айтымында, бул 

талкалоо анын алдында иштеген адамдарды жана башка көз каранды эмес 

журналисттерди коркутуу амалын жасаган.  

 

Цензура же мазмунду чектөө. Мыйзам теле жана радио берүүлөргө бир топ 

чектөөлөрдү койгон жана кыргыз тилин жана эфирдин мазмунун пайдаланууда 

да талаптарды койгон. Укук коргоочулар белгилегендей, мыйзам 

Конституцияга каршы келет, анткени, сөз эркиндигине жана маалымат 

эркиндигине болгон конституциялык укукка каршы келет.  Мыйзам ошондой 

эле  коомдук теле каналдарда  жаңдап  сүйлөшүү же субтитрлерди колдонууну 

да карайт.  

 

Мурунку жылдардай эле, журналисттер менен ӨЭУлардын жетекчилери 

бекемдешти: кай бир басылмалар репортерлоруна бир катар саясатчыларды 

жана мамлекеттик жооптуу кызматтагы адамдарды сындабагыла деп көрсөтмө 

беришкен. Ошондой эле алар дагы кабарлашты: кай бир басылмалар 

мамлекеттик ведомстволордон маалыматты такталган бир мааниде баяндоону 

жана кай бир  жаңылыктарды бир аз өзгөртүүнү сунушташкан.  

 

11-декабрда Генералдык прокуратура Мамлекеттик байланыш агенттигине 

интернет провайдерлер аркылуу Kloop.kg жаңылыктар сайтын жабууга 

тапшырма берген, анткени, анда  Сириядагы согуштук даярдыктарга катышкан 

Казахстандык балдар менен жарандар тууралуу 15 мүнөттүк видеотасма 

жарыяланган. Тасманы Сирия менен Левантта жайгашкан Ислам мамлекети 

даярдаган. Kloop.kg сайты бир нече провайдерлер аркылуу жабылган. 16-

декабрда Мамлекеттик байланыш агенттиги Генералдык прокуратура сайтты 

жабууга зарыл негиздүү юридикалык чечим жок деп,  сайтты кайрадан 

ачтырган.  

 

Жалаа жапкандыгы үчүн жоопкерчилик мыйзамы жана улуттук коопсуздук: 

  

Жалаа  жазалоочу кылмышка кирбесе дагы, ӨЭУлардын жетекчилери жалган 

жалаа тууралуу 16-апрелде кабыл алынган  түзөтүүлөрдү  “жалааны 

криминалдаштыруу” деп баалашты. Журналисттер билдиришти: мыйзам 

журналисттер менен ММКларды жарандык соттордогу жалаа тууралуу доо 

арыздарга алсыз кылып коюшту жана бул журналисттер менен басылмаларды  

банкротко алып келиши мүмкүн. Фридом Хаус өз отчетунда “маскаралоо” 

жана “ кызматтагы адамды маскаралоо” мурункудай эле кылмыш жаза кодекси 

менен классификацияланат жана бул мыйзам өлкөдөгү сөз эркиндигине жана 

ММКлардын өркүндөшүнө терс тасир тийгизет деп баалады. Медиа Полиси 

Институнун башчысы билдирди: анын уюму жалган жалаа жана маскаралоо 

үчүн айыпталган журналисттерди коргоп жаткан, ММкнын өкүлдөрү дагы сот 

жоопкерчилигинен такай  коркушкан.  

 

Интернет  эркиндиги 

 

Бийлик Интернет торуна кирүүнү чектеп жатышкан, бирок, жеке электрондук 

кат-кабарларды окуп жаткандыгы тууралуу так маалымат жок болгон. ЛГБТ 

мүчөлөрү маалымдаган: милиция кызматкерлери алардын  онлайн чатын, 

таанышуу сайттарын такай карашып, мүчөлөрү менен дайыма жолугуп, 

опузалап акча өндүрүүгө аракет кылышкан.  

 

Эл аралык телекоммуникациялар союзунун маалыматы боюнча интернетке 

кирүү 24% ды түзгөн.  

 

Интернет саясат боюнча Жарандык демилгенин маалыматы боюнча жылдын 

аягында 19 вебсайт жабык бойдон турган. Бул сайттар диний топторго катышы 

бар сайттар эле, аларды бийлик террордук жана экстремисттик деп эсептешкен. 

4 сайт тыюу салынган Хизб ут-Тахрир тобуна катышы бар болчу.  

 

Илимий эркиндик жана маданий иш-чаралар 

Бийлик илимий эркиндикти чектеген жок. Жогорку диний окуу жайлары 

отчеттуулук боюнча тартипти катуу сакташы зарыл, бирок алар илимий 

эркиндик чектелгени тууралуу айтышкан жок.  

 

26-июнда 8 протест жасоочу адам камактагы укук коргоочу Азимжон 

Аскаровдун сүрөттөр көрсөтмөсүнө кедерги болууга аракет жасашкан, 

көрсөтмө  кыйноого алынгандардын Эл аралык күнүндө өткөрүлүп жаткан. 

Ошол эле күнү парламент мүчөсү Надира Нарматова уюштуруучуларды 

көрсөтмөнү жабууга чакырды, бул коомдук тартипсиздикке алып келет деди 

жана Аскаровду “сепаратист” деп атады.  

 

б. Тынчтык чогулуштардын жана бирикмелердин эркиндиги 

 

Мыйзам Тынчтык чогулуштардын жана бирикмелердин эркиндигине кепил 

болот жана  бийлик жалпысынан бул укутарды сактады.  

 

Чогулуштар эркиндиги 

 

Бул укук Конституция тарабынан каралган жана бийлик бул укуктарды 

сактады. Уюштуручулар менен катышуучулар  болжонгон чогулуш тууралуу 

бийликке эскертүүсү зарыл, бирок Конституция чогулуштар эскертүүсүз 

өткөрүлсө дагы бийликтин чектөөгө же тыюу салууга укугу жок деп караган. 

Жергиликтүү бийликтер көп эл катышкан акцияларды таркатууга укуктуу, 

эгерде буга каршы болсо зарыл болгон чараларды көрүүгө укуктуу. Бийликтин 

маалыматына караганда, өлкөдө жылдын алгачкы эки айында 65 митинг 

өткөрүлгөн, көпчүлүгү тынчтык жол менен кагылышуусуз өткөн. Укук 

коргоочулар болсо бийликтин фактыларына өздөрүнүн далилдерин каршы 

коюшту: болжонгон митингдердин 30 % ына бийлик тарабынан тыюу 

салынган.  

 

Март айында Бишкек шаарынын 1-май райондук соту чечим кабыл алган, анда 

сот 2010-жылдагы революциянын 4 жылдыгына карата Апрель айынын ичинде 

парламент Үйүнүн алдында жана башкы аянтта  митинг жасоого  тыюу салган. 

Митингдерди парктарда жана башка аянтка жакын жерлерде өткөрүүгө болот 

деп уруксат берген. Оппозициядагы саясатчылардын коалициясы менен 

Улуттук оппозициялык кыймыл соттун бул чечимин сындаган билдирүү 

жасашты: бул Конституцияга туура келбейт, дешти алар. 27-мартта укук 

коргоочу Азиза Абдурасулова  өзү менен 12 аял чогулуп, парламенттин башкы 

имаратынын алдында өткөрүп жаткан митингди милиция күчтөрү кубалап 

таратканын жарыя кылды.  

30-мартта парламенттин  мурунку мүчөсү, оппозициядагы демилгечи Садыр 

Жапаров  31 мартта шаардын борборунда болуучу чоң митингди болтурбай 

коюшту деп жарыя кылды. Укук коргоочу органдардын жооптуу 

кызматкерлери расмий билдирүүсүндө мындай маалымат беришти: пландалган 

митинг мыйзамга каршы болгон, анткени 2012-жылдагы мыйзам боюнча 

митинг болордон 2 күн мурда митинг уюштуруучулар милиция органдарында 

катталышы зарыл. Жапаров дагы митинг өткөрүү тууралуу билдирбегенин 

бекемдеди, бирок митингге чыгуу жарандардын конституциялык укугу деп 

билдирди. Анын митинги кечирээк – борбордук аянттын жанындагы паркта 

болду.  

 

ММКлардын маалыматына караганда, 15-октябрда милиция күчтөрү  Жаны 

Муун кыймылынын 5 демилгечисин  кармаган, алар электр энергиясына 

баалардын жогорулашына каршы ошол күнү митингге чыгышкан. Милиция 

күчтөрүнүн билдирүүсүндө демилгечилер санкциясы жок митингге чыгышкан. 

 

Бирикмелердин эркиндиги  
 

Мыйзам бирикмелерди түзүү эркиндигин сактайт, өкмөт дагы жалпысынан бул 

мыйзамды сактаган. ӨЭУлар, кесиптик жамааттар, саясий партиялар жана 

маданий бирикмелер Юстиция министрлигинде каттоодон өтүшү зарыл. 

ӨЭУну каттоо үчүн курамында аз болгондо 3 адам, ал эми башка уюмдарда 10 

адам болушу зарыл. Жыл ичинде Юстиция министрлиги бир дагы жергиликтүү 

ӨЭУну каттоодон баш тарткан эмес. Мыйзам  чет элдик каржылар менен 

иштеген саясий партиялар менен ӨЭУларга, алардын бөлүмдөрү менен 

өкүлдөрүнө саясий максаттарды көздөөгө тыюу салат.  

 

Диний тармактагы  мамлекеттик саясаттын концепциясында тыюу салынган 14 

уюм бар: Аль-Каида, Талибандар кыймылы, Чыгыш Түркстандын Ислам 

кыймылы, Курдстандын Элдик Конгресси (Конгра-Гел), Чыгыш Түркстанды 

бошотуу уюму, Хизб ут-Тахрир Аль’Ислами (Хизб ут-Тахрир), Жихад тобу 

(Ислам Жихад Союзу), Түркстандын Ислам Партиясы (Өзбекстандын ислам 

кыймылы), Жайшуль Махди, Джундаль Халифат, Ансаруллох, Ат-Такфир 

Валь-Хиджра жана Мун бирикмесинин Чиркөөсү.   

 

Хизб ут-Тахрирдин адабияттарын басып таркатып жаткандыгы тууралуу 

камакка алуулар жана тергөө иштери кескин мүнөздө өскөндүгүн  көп  укук 

коргоочулар  кабарлашты. Хизб ут-Тахрирдин мүчөлөрү деп табылган 

адамдардын көпчүлүгү Түштүктөн жана өзбек улутундагы адамдар. Өкмөт 

камакка алынгандардын көпчүлүгүнө тыюу салынган диний материалдарды 

сактаган деген айып койгон. ӨЭУнун кабарына караганда, милиция 

кызматкерлери  Хизб ут-Тахрирдин адабияттарын атайылап ыргытып коюшуп, 

кармалгандарга каршы буларды далил катары пайдаланышкан. 

 

в. Динге ишенүү эркиндиги 

 

АКШнын Мамдепартаментинин  динге ишенүү эркиндиги тууралуу эл аралык 

отчетун www.state.gov/religiousfreedomreport/ сайтынан караңыз. 

 

г. Кыдыруу  эркиндиги, мажбур болгон ички көчмөндөр, качкындарды 

жана жарандыгы жок адамдарды коргоо 

 

Мыйзам өлкөнүн ичинде ээн-эркин  кыдырып жүрүүгө, чет өлкөгө барууга, 

эмиграцияга же репатриацияга кетүүгө эркиндикти  кепилдейт, бул укуктар 

бийлик тарабынан жалпысынан сакталган. Ички миграция тууралуу мыйзам да 

кыдыруу эркиндигин кепилдейт. Өкмөт жалпысынан бул укуктун сакталышын 

камсыз кылган, адатта жарандар республиканын ичинде эркин кыдырып жүрө 

алышат. Бирок, кай бир абалдар ички миграцияны жана чет жерге чыгып 

кетүүнү же жашоону чектеген учурлар болду. Өкмөт БУУнун  качкындар иши 

боюнча Жогорку Комиссарынын Башкармасы (КЖКБ) менен  кызматташып, 

качкындарга, саясий  калка сураган же жарандыгы жок адамдарга коргоо 

берди.  

 

Чет элге баруулар. Миграция тууралуу мыйзам  мамлекеттик жашыруун 

сырларды билген адамдарга бул сыр жашырын болбой калганга чейин  чет элге 

чыгууга тыюу салат. 

 

Мажбуланган ички көчмөндөр 
 

БУУнун  качкындар иши боюнча Жогорку Комиссарынын Башкармасынын 

(КЖКБ) маалыматына караганда  2010-жылы Ош жана Жалал-Абад  

облусундагы зордук-зомбулуктун айынан болжол менен 300 миң адам аргасыз 

көчүп конушту, 75 миң адам Өзбекстанга качты, кийинчерээк кайрылып 

келишти. Жылдын аягында, БУУнун КЖКБсынын маалыматына ылайык, 

өлкөдө аргасыз көчүп жүргөн адамдар жок болгон.  

 

Качкындарды коргоо  

 

БУУнун КЖКБсынын маалыматына ылайык, жылдын аягында өлкөдө 472 

качкын болгон. Мурунку жылдары БУУнун КЖКБсы качкындардын арасынан 

Өзбекстандан келген 4504 кыргыз улутундагылар болгон, алардын статусу 

качкындын статусуна окшош болгон. 2013-жылы БУУнун КЖКБсы качкын 

http://www.state.gov/religiousfreedomreport/

деген түшүнүктү өзгөртүп тактоо киргизген, андан “качкын” деген сөздү алып 

салган. 472 качкындын ичинен 137си БУУнун КЖКБсынын конвенциясына 

ылайык качкын болгон жана 300ү БУУнун КЖКБсынын мандатына ылайык 

качкын деп жарыяланган. Качкындардын көпчүлүгү  (бардыгы болуп 131 адам) 

өзбек эмес болушкан, алар Афганстандан келишкен, төртөө Ирандан, экөө 

Корей Элдик Демократиялык Республикасынан келген. 

 

Өлкөдө саясий калка сураган 327 адам болгон, алардын 247син Эмгек, 

миграция жана жаштар  министрлиги каттаган,  80ин БУУнун КЖКБсы 

каттаган. Калка издеген адамдардын жалпы тизмесине Афганистандан келген 

170 адам, Өзбекистандан келген 35 адам, Сириядан 58 адам, Ирандан, 

Германиядан, Кытайдан жана Сомалиден бир аз адамдар  кирген. 

 

Калка берүү. Мыйзам калка берүүнү же качкын статусун  берүүнү  кепилдейт 

жана өкмөт качкындарды коргоонун тиешелүү  системасын түзгөн. Качкындар 

тууралуу мыйзамда өз өлкөсүнөн чыгып кеткен учурда качкын эмес болгон 

адамдарды дискриминациялоодон коргоо боюнча талаптар бар, ал мыйзамга 

ылайык документтеринин мөөнөтү соттун акыркы чечими чыкмайынча 

узартылып берилет.  

 

Өзбек бийлигинин куугунтугунан  корккон өзбек качкындары тиешелүү статус 

алууга далалаттанганын билдирген кабарлар келип жатты. Алардын бир нечеси 

мындай статусту миграциялык органдардан алышкан дагы өлкөдө мыйзамдуу 

түрдө калып калышкан. 

 

Мажбурлап кайтаруу. Мурунку жылдардан айырмаланып, бул жылы 

мажбурлап кайтаруу учурлары  болду. 

 

Жумушка орноштуруу: Өлкөдө расмий статус албаган качкындар мыйзамдуу 

негизде эмгектенүүгө укугу жок. Натыйжада аларды жалдап иштеткендер 

эмгек акысын өтө аз төлөшүп, жеңилдик беришпей, эмгек мыйзамындагы 

талаптарды орундатпастан эксплуатациялашкан. Бул адамдар бийликке 

арыздана  да алган эмес.  

 

Негизги тейлөө кызматтарынан пайдалануу:  Качкындар менен калка 

издегендер  расмий статусу жок болсо мамлекеттен социалдык төлөмдөрдү ала 

алышпайт. Алар эмгектин өтө оор түрлөрүнө жалданып иштешип, жумуш 

берүүчү адамдардын үстүнөн сотко арыздана алышпайт, анткени өз абалы 

легалдуу эмес.  

Жарандыгы жок адамдар  

БУУнун КЖКБсынын кызматкерлери билдиргендей, Кыргызстанда жарандыгы 

жок адамдар бир нече категорияга бөлүнөт. Буларга Кыргызстандын 

жарандарына турмушка чыккан 5700 өзбек аялдары, алар эч качан 

Кыргызстандын жарандыгын алышкан эмес (Алардын көпчүлүгүнүн өзбек 

паспортторунун мөөнөтү бүткөн, ал эми бул жердеги эрежелер боюнча  

жарандык ала алышпайт); эски советтик мезгилден беркилер, алардын ата- 

энеси  экөө тең же биринин жарандыгы жок адамдар, Росиянын жарандыгын 

алам деп Кыргызстандын жарандыгынан баш тарткан эмгек мигранттарынын 

балдары. Жарандыгы жокторго социалдык төлөмдөр берилбейт, расмий 

жумушчу документтер каралбайт, укуктук статусу жок болгондуктан оор эмгек 

кылып жаткандыгы үчүн сотко арыздана алышпайт. БУУнун КЖКБсынын 

маалыматы боюнча 15338 жарандыгы жок адамдын документтери болгон эмес, 

2013-жылы 20479 адам болгон. Мамлекеттик каттоо кызматы аларга кайрылган 

адамдарды гана маалымат базасына киргизет.  

 

3-Бөлүм. Саясий укуктарды сактоо: жарандардын бийликти 

алмаштырууга укугу 

 

Мыйзам жалпы шайлоо укугунун негизинде өткөрүлгөн шайлоодо эркин жана 

адилеттүү шайлоо учурунда  жарандар добуш берүү менен бийликти 

алмаштырууга укугун кепилдейт.  

 

Шайлоолор жана саясий катышуу 

 

Жакын арадагы шайлоолор: Жергиликтүү жана эл аралык байкоочулар 2011-

жылы өткөн президенттик шайлоону  бир аз жасалма иштер болгондугуна 

карабастан ачык жана тунук өттү деп баалашты. Кошумча бюллетендерди 

салуу, участоктордо добуш санаганда манипуляция жасоо, шайлоочулардын 

тизмесиндеги так эместиктер сыяктуу бир аз кемчиликтер болду, бирок булар 

да өтө кеңири таралган жок. Жалпысынан бул көйгөйлөр шайлоонун түпкү 

натыйжасына кедергисин тийгизген жок. Жыл ичинде өткөрүлгөн 

шаарлардагы жана облустардагы жергиликтүү шайлоолор олуттуу 

кемчиликтери, окуялары жок тынч өттү. 2013-жылы кабыл алынган мыйзам 

Ош менен Бишкектин мэрлерин шайлоодо шаардык кеңештерге жоопкерчилик 

жүктөйт. Шаардык кеңештер эки шаарда тең 15-январда мэрди шайлоо 

өткөрүштү.  

 

Саясий партиялар жана саясий катышуу: 120 адамдык парламент “партиялык 

тизме” деген улуттук система менен шайланды. Система азчылыктарды 

шайлоодо кыйынчылык жаратат. Демилгечилер менен укук коргоочулар 

белгилегендей, улуту өзбектер бийликтин бардык органдарында өтө аз . 

Аялдар менен азчылыктардын катышуусу: Мыйзам боюнча аялдардын саясий 

турмушка катышуусу чектелбеген. Шайлоо кодексинде партиялык тизмеде 

эркектер менен аялдардын тизмеси катар жүрсүн, тизмеде 70% дан ашуун  

жалаң эркек же аял болбосун деген талап жазылган.  

 

Аялдар Финансы, Саламаттык сактоо министрлигинин, Генералдык 

прокуратуранын,  апрелде түзүлгөн парламенттик коалиция сунуштаган вице 

премьер-министрдин кызматтарын ээлеп турушту. Аялдар парламенттик вице 

спикерлик кызматын ээлеп, 25 аял 5 саясий партиядан депутат болуп 

шайланган.  

 

Мыйзам боюнча аялдар бийликтин бардык бутактарында иштеши, 

мамлекеттик бийлик органдарында иштегендердин 30 % дан кем эмеси аялдар 

болушу тийиш. Мыйзам аялдардын кызмат орундарын аныктабайт.  29-апрелде 

Социалдык саясат боюнча парламенттик комитеттин башчысы Дамира 

Ниязалиева бийлик гендердик балансты бузуп жатат деп жарыялады. Мисалы  

элчи болуп иштеген бир гана аял бар.  

 

Мурункудай эле элдин 35% ын түзгөн улуттук азчылыктар мамлекеттик 

кызматтарда аз, айрыкча улуттук азчылыктын ири тобун түзгөн  орустар менен 

өзбектер. 120 депутаттын 14ү улуттук азчылыктын өкүлдөрү. Мыйзам боюнча 

партиялык тизмеде улуттук азчылык 15% дан аз болбошу керек.  

 

 4-Бөлүм. Коррупция жана өкмөттүн ишкердигиндеги ачыктыктын 

жетишсиздиги  

 

Коррупция коомдун  бардык катмарына сиңип барат. Мыйзам жооптуу 

кызматтагыларды коррупция үчүн кылмыш жаза жоопкерчилигине тартат, 

бирок бийлик бул мыйзамды натыйжасыз аткарып жатат, коррупцияны 

уланткан чиновниктер эч жазасыз иштеп жатышат. Жыл бою көп фактылар 

болду. 2011 жылы Алмазбек Атамбаев МУККтун алдында Коррупцияга каршы 

агенттик түзгөн. Жарыяланган мамлекеттик статистикага ылайык, жылдын 

алгачкы 9 айында мамлекеттик укук коргоочу органдар, Генералдык 

прокуратура, МУКК, Ички иштер министрлиги коррупция боюнча 1335 иш 

козгогон. 2012-жылы алгач 9 айда бул мамлекеттик органдар парламенттин  

мурунку жана иштеп жаткан мүчөлөрүнө каршы  17 иш, мамлекеттик 

ведомстволордун башчыларына жана орун басарларына каршы  20 иш, 

жергиликтүү жана аймактык жетекчилерге каршы  31 иш, катардагы 

жергиликтүү мамлекеттик кызматкерлерге каршы 340 иш козгогон.  

Соттук куугунтуктан же тергөөдөн  куткаруу үчүн пара алуу маселеси бардык  

деңгээлдеги укук коргоо органдарында  курч маселе болду. Айрыкча 

Түштүктүн укук коргоо органдарынын жооптуу кызматкерлери  жарандарды 

коркутуп акча өндүрүү максатында мыйзамсыз камакка алууларга, кыйноого 

салууларга жана жаза берем деген коркутуп үркүтүүлөргө барышты (1-г. 

Бөлүмдү караңыз). 

 

Коррупция: Коррупция кылмыш иштерин иликтей турган жападан жалгыз 

мамлекеттик орган – МУККтун коррупцияга каршы күрөшүү бөлүмү. Бөлүм 

өзүнчө мамлекеттик орган эмес, каржысы МУККтун операциялык каржысынан 

бөлүнгөн. Коррупцияга каршы күрөшүү бөлүмүнүн  жарандык коом менен 

карым-катышы чектелүү болду жана тергөө иштеринин бир азы гана сотко 

ашырылды.   

 

1-августта Бишкек шаардык соту Бишкектин мурунку мэри,  коррупция 

кылмышы үчүн  айыпталган Иса Өмүркуловду актады. 2013-жылдын 

декабрында бийлик Өмүркуловду курулуш куруу максатында шаардык 

парктын чегин мыйзамсыз өзгөрткөн деп айыптаган.  

 

Жыл ичинде бийлик мурдагы жооптуу кызматкерлерди жана оппозициянын 

мүчөлөрүн коррупция үчүн соттук куугунтук жасашты.  

 

2013-жылдын сентябрында бийлик парламенттин мурдагы спикери Ахматбек 

Келдибековду үй камагына жаткырып, Мамлекеттик Салык  Комитетинде 

иштеп жүргөндөгү   коррупция кылгандыгы үчүн айып тагышкан. 2-августта 

сот ага Германияга барып дарыланып келүү үчүн өлкөдөн чыгып кетүүгө 

уруксат берди. Ал кайрылып келгиче соттук иликтөө иштери токтоп турат. 

Жылдын аягында ал кайрылып келген жок.  

 

18-ноябрда Генералдык Прокуратура Канжар Кадыралиевге каршы кылмыш 

ишин козгогон, ал өзү прокурор болуп иштеген жана парламент мүчөсүнүн бир 

тууганы болчу, ага каршы кылмыш иши опузалап акча өндүргөнү, өзү билип 

жазалаганы  жана ээнбаш аракеттери үчүн козголгон. Жылдын аягында ал 

издөөдө болчу жана маалымат Интерполго берилген.  

 

27-ноябрда Ош аймактык прокуратурасы Ош шаарынын мурдагы мэри 

Мелисбек Мырзакматовду издөө салып, ага каршы бийликти кыянат 

пайдаланган жана шаардагы ири курулуш долбоорлорундагы катачылыктар 

үчүн  кылмыш ишин козгогон. Айыптоо өзү жокто болуп отурат, анткени ал 

азыр Кытайда жашап жатат. 23-декабрда бийлик аны камоо тууралуу ордерди 

Интерполго берүүнү чечти.  

Финансылык маалыматты ачуу: Мыйзам бардык мамлекеттик кызматкерлерге 

өз кирешеси жана мүлкү тууралуу маалыматты элге жарыялоону талап кылат. 

Мамлекеттик кадрлар кызматы бул маалыматты ачыкка жарыя кылат. Бул 

маалыматты бербеген жооптуу кызматтагы адамдар кызмат ордунан алынат, 

бирок бул иш-чара азырынча такай колдонулбайт.  

 

Маалыматтын жеткиликтүүлүгү:  Мыйзам мамлекеттик маалыматтардын элге 

жеткиликтүүлүк эркиндигин жөндөйт.  

 

Мыйзам мамлекеттик маалыматардын элге жеткиликтүү болушун талап кылат. 

Бардык мамлекеттик ведомстволор жана жергиликтүү өзүн өзү башкаруу 

органдары  алардын операциялык маалыматтарынын  элге жеткиликтүү 

болушун камсыздаган система түзүшү зарыл. ӨЭУлар белгилешти: 

маалыматтын көп тармактары жеткиликтүү болду, бирок көп учурларда 

маалыматты жарыялоодо жай иштеп жатышты.  

 

5-Бөлүм. Адам укугунун бузулушу тууралуу арыздарды эл аралык жана 

мамлекеттик эмес деңгээлде тергөөгө бийликтин мамилеси 

 

Укук коргоо органдарынын кызматкерлери  зордук-зомбулук тууралуу 

айтышкан укук коргоочуларды , айрыкча 2010-жылкы улут аралык жаңжал 

учурунда жана андан кийинки мезгилде коркутуп-үркүтүп, кысымга алып 

жатышты. Бийлик эл аралык ӨЭУларды каттабай же убакытын создуруп, 

тоскоол болуп жатышты.   

 

2013-жылдын ноябрь айында  Эмгек, миграция жана жаштар министрлиги  

Адам укугунун Сакчысы (HRW)  уюмунун  3 эл аралык кызматкеринин экөөнө 

кайтадан аккредитация берүүдөн баш тарткандыгын кабарлаган. 2 кызматкер 

12-майга чейин каттоосуз калышкан, эл аралык коомчулуктун кысымы менен 

министрлик аккредитациядан өткөргөн. Жылдын аягында HRWнын 3 эл 

аралык кызматкери  аккредитация алышкан.  

 

19-февралда Тилектештик борборунун өлкөлүк программасынын директору 

жергиликтүү соода шериктештигинин өкүлдөрү ага шпион деп айып тагышкан 

соң  өлкөдөн чыгып кеткен. 15- майда анын ордуна келген адамды киргизүүгө 

уруксат бербей, аны нон-грата персонасы деп аташты. Жылдын аягына чейин 

бийлик бул маселени чечүүгө эч  иш - аракет кылган жок.  

Бириккен Улуттар Уюму жана башка эл аралык органдар: Өлкөдө адам укугун 

сактоо боюнча көйгөйлөрдү мониторинг жасоо жана укук бузууларды иликтөө 

максатында бийлик БУУнун жана башка уюмдардын, анын катарында ЕККУ, 

ЭАККК, Норвегиялык Хельсинки тобунун  жана Миграция боюнча эл аралык 

уюмдун (МЭУ) өкүлдөрүн өлкөгө кирүүгө уруксат берип жатышты. 

Кыргызстандагы окуяларды иликтөө боюнча Эл аралык көз каранды эмес 

комиссиянын башчысы Киммо Кильюненге Кыргызстанга кирүүгө  тыюу 

салган чечим бул жылдын аягына чейин күчүндө калды.  Кильюнен 2011-жылы  

2010-жылдагы окуяларды иликтөөнүн натыйжаларын чагылдырган доклад 

даярдаган, анда тынчтыкты жана өз ара келишүүчүлүктү сактоо боюнча 

өкмөттү сынга алган жерлер бар болчу. Бийлик Азимжон Аскаровго жолугууга 

чек койгон, бирок жарандык коомдун демилгечилерине, эл аралык уюмдарга  

түрмөлөргө жана бийлик өкүлдөрүнө жолугууга жол беришкен.   

 

Август айында Тышкы иштер министрлиги ЕККУнун Коомдук коопсуздук 

демилгесинин  долбоорун жабууга чакырды. Долбоор 2010-жылы июнь 

окуяларынан кийин уюшулган, анда 17 эл аралык полиция кеңешчилери 

Түштүктөгү айылдын милиция участокторуна бөлүнгөн. Кеңешчилер 

милициянын жергиликтүү кызматкерлери менен иштешип, 2010-жылдагыдай 

улут аралык жаңжал кайталанып кетпеси үчүн укук коргоо органдары менен 

коомчулуктун ортосундагы ачык карым-катышты жөндөп турушкан. Ноябрда 

бийлик Коомдук Коопсуздук демилгесин жабуу тууралуу чечимин кайра алып, 

долбоорду 2015-жылдын аягына чейин иштөөгө уруксат беришти. План 

боюнча алар  ушул графикте иштешмек.  

 

Адам укугун коргоо  боюнча мамлекеттик органдар:  Акыйкатчынын офиси 

адам укугун коргоочу көз каранды эмес уюм катары чыкты жана бул же тигил 

ишти сотто кароого сунуш берүү укугуна ээ болгон.  Жыл бою акыйкатчынын 

офиси парламентке арыз менен кайрылган жок. Эч кимден  жаза алуу 

коркунучунун жоктугу, алардын көз карандысыз иш-аракеттерге барууга шарт 

болгондугу укук коргоо кызматкерлери жарандарга каршы иш-аракетин 

татаалдантып, жарандардын акыйкатчыга арыз менен кайрылуусун чектеп 

жатты. Жыл бою акыйкатчынын офиси түшкөн арыздардын тизмесин 

жарыялаган жок. Акыйкатчынын офисин жана кыйноонун алдын алуучу 

Улуттук  борборду  мамлекет уюштурган. Укук коргоочулар жамааты Улуттук 

борбор менен кызматташып жаткан, жана түрмөлөргө капыстан барып 

жолугууну абдан натыйжалуу уюштуруп жатышкан.   

 

2010-жылдагы окуялардан кийин бийлик  Президенттин администрациясынын 

алдында  диний саясат, жарандык коом менен карым-катыш  бөлүмүн түзгөн, 

аны Мира Карыбаева жетектеп турган.  

 

6-Бөлүм. Дискриминация, коомдогу укуктарды чектөө жана адамды сатуу 

Конституция расасына, жынысына, майыптыгына, тилине, улутуна, диний 

ишенимдерине, жашына, саясий же башка көз караштарына, билимине, ата-

тегине,  байлыгына же башка абалына карата дискриминациялоого тыюу салат. 

Бийлик буларды натыйжасыз мүнөздө сактады. Аялдар бийликте, билим 

берүүдө,  жарандык коомдо, ӨЭУ ларда, чакан ишмердүүлүктө демилгелүү 

роль ойношту, бирок жыныстык дискриминацияга дуушар болуп жатышты.  

Укук коргоочулар билдириши боюнча: жыл бою дискриминация боюнча бир 

да иш бийлик тарабынан каралган эмес. ЛГБТ жамаатынын мүчөлөрү  милиция 

кызматкерлери аларды кордоп, сабап жатышканын кабарлашты. ӨЭУлар 

белгилегендей, кыргыздар өзбектерге дагы эле кол салып жатышкан учурлары 

бар.  

 

Аялдар 

 

Зордуктоолор жана үйдөгү зомбулук: Зордуктоо, үй-бүлөнүн ичинде болсо да  

кылмыш катары айыпталат, бирок, мурунку жылдарда бийлик бул мыйзам 

ченемин жетишерлик  сактай алган жок. Демилгечилер зордуктоолордун саны 

өсүп жаткандыгын айтып жатышты. ӨЭУлардын байкашы боюнча, зордуктоо 

боюнча арызданып кайрылышкан эмес, кайрылса да  иши сотко ашкан эмес.  

Бул боюнча козголгон иштердин да, сотко ишке ашкандыгын да каттаган 

маалымат жок. ӨЭУлардын эсебинде, зордуктоолордун болжол менен 90% ы  

азыркы же мурдагы шериктери тарабынан ишке ашкан. Милицияда үй-

бүлөдөгү зордук иштерин адатта административдик укук бузуу катары 

карашат, буга   1000 сом (17,5 АКШ доллар)  өлчөмүндөгү айып пул салууга 

болот.  

 

Мыйзам үй-бүлөдөгү зомбулукка, жубайына  катаал мамиле жасоого  тыюу 

салат, ошентсе да аялдарга карата зомбулук чоң проблема бойдон калууда. 

Ички иштер министрлиги жылдын алгачкы 6 айында  үй-бүлөдөгү 1819 

зомбулук учурун каттаган. Алардын маалыматында, бул арыздардын 

негизинде 1578 убактылуу коргоо ордерлери берилген. Ички иштер 

министрлиги 118 кылмыш жаза ишин карап, ал арыздардын негизинде 1004 

адамга административдик жаза буйруган.  

 

БУУнун Аялдардын өнүгүү фонду берген маалыматка караганда, Бишкек 

шаардык ооруканасына ай сайын  үй-бүлөдөгү зомбулуктан жапа чеккен 40 - 

50 жакын  кыздар менен аялдар жаткырылган. Аялдарга каршы кылмыштар 

укук коргоо органдарынын демсиздигинен, элдин улуттук үрп-адаттарынан 

жана психологиялык кысымдан улам жарыяланбаган. Аялдар күйөөсүнүн 

зомбулугуна  арыз жазган учурда күйөөлөрү өч алган учурлар бар. Үй-

бүлөдөгү зомбулук үчүн айып пулдан тарта 15 жылга чейин түрмөгө кесүү 

жазасы бар, бул жаза өлтүрүп койсо колдонулат. Зордуктоо үчүн 3 жылдан 8 

жылга чейин түрмөгө кесилет.   

 

Бир катар жергиликтүү ӨЭУ лар үй-бүлөдөгү зомбулуктан жапа чеккендерге 

укуктук, медициналык, психологиялык  колдоо көрсөтүп, ишеним 

телефондорун, баш калкаларды ачкан, превентивдүү программаларды  

уюштурган. Сабалган аялдар менен иштеген уюмдар  коргоо ордерлерин  

мыйзамга киргизүү тууралуу иштерди жасашкан. Бийлик үй-бүлөдөгү 

зомбулуктан жапа чеккендерге колдоо жасаган “Сезим” уюмуна имарат жай 

берген жана анын  чыгашасын төлөп турган. Борбордун маалыматына 

караганда, жылдын алгачкы  6 айында ишеним телефонуна 546 коңгуроо 

чалынган, алардын 96% ы аялдар болгон да, алардын 32% ы үй-бүлөдөн  запкы 

көргөн. Борбор 1100 адамды кеп-кеңеш, адвокаттык жана баш калка берүү 

кызматы менен тейлеген.  

 

Аялдардын жыныстык органын алып таштоо (аялдардыкын кесүү): Кылмыш 

Жаза кодексинин бир дагы беренеси аялдын жыныстык органын кесүүгө тыюу 

салбайт, бирок, 104 Беренеде  “денесине оор жаракат келтирүүгө  жана  

денесине залал келтирүүгө тыюу салынат” деген каралган жана бул үчүн 

кылмыш жазага тартуу каралган.  Аялдын жыныстык органын алып салуу 

боюнча учурлар катталган жок.  

 

Башка зыяндуу салттар:  Мыйзам тыюу салганына карабастан аялдар менен 

кыздарды күйөөгө ала качуу  салты улантылып келет. Ички иштер 

министрлиги жылдын биринчи жарымында зордуктап күйөөгө берүү боюнча  

20 кылмыш жаза иштерин караган. Көз каранды эмес изилдөөлөрдүн 

маалыматына караганда, өлкөдөгү никелешүүнүн  50-75% ы  колуктуну уурдап 

кетүү менен ишке ашкан.  Фридом Хаус уюму кабарлады: өлкөдө жыл сайын 5 

миң нике  колуктуну уурдап кеткен соң катталат, 2 миң учурунда сексуалдык 

зомбулук колдонулган. Жапа чеккендер элдик салттар менен үрп-адаттардан 

аттай албагандыктан бийликке арызданбайт.  

 

“Сезим” борбору белгилегендей, аларга кайрылгандардын 50% ы катталбаган 

никеде жашашкан, бул юридикалык күчкө ээ болбойт. Байкоочулар эрте 

никелешүүнүн, көп аялдуулуктун , колуктуну уурдоонун,   катталбаган диний 

никелердин көптүгүн билдиришти.  

 

Уурдап качкандан жапа чеккендер коргоо ордерлерин алууга аракет 

кылышкан, бирок бийлик ордерлерди натыйжасыз жүзөгө ашырган. 2012-

жылдын өкмөт колуктуну уурдоо боюнча жазаны катаалдатып, 10 жылга 

түрмөгө кесүүнү кабыл алган. Буга карабастан ӨЭУлар белгилүү болгон 

учурлар жана ага каршы кылмыш иштеринин көбөйбөгөнүн  кабарлашты.  

 

Сексуалдык куугундар:  Шанс деген бейөкмөт уюмдун маалыматына караганда 

сексуалдык  куугундоо кеңири жайылган, айрыкча университеттердин 

студенттери арасында жана жеке сектордогу компанияларда көп, бирок бул 

тууралуу сейрек арызданышат жана жоопко тартылгандар да сейрек. Мыйзам 

сөз менен эмес, денеси менен куугундаганга тыюу салат.  

 

Көбөйүү (репродуктивдик) укугу: Үй-бүлөлүк жуптар, башкалар дагы канча 

балалуу болоорун, качан болоорун өздөрү чечишет, бул үчүн эч зомбулук же 

дискриминациясыз каражаттар жана маалымат менен камсыз боло алышат.  

Саламаттык сактоо тармагындагы Мыйзам үй-бүлөнү пландоо боюнча кеп-

кеңештер менен тейлөө кызматын акушерлер жана гинекологдор же үй-

бүлөлүк дарыгерлер эле эмес, башка бардык дарыгерлер көрсөтөт деп 

аныктайт. Медициналык тейлөөнүн алгачкы баскычында контрацепция 

каражаттары бардык аялдарга, алардын өтүнүчү боюнча, акысын төлөй алар-

албасына карабай берилет. БУУнун Калк Фондунун  маалыматына караганда, 

2010-жылы 15 жаштан 49 жашка чейинки аялдардын 30% ы контрацепциянын 

ар кандай түрүн колдонушкан.  

 

Улуттук саламаттык сактоонун протоколуна ылайык, бардык аялдарга 

төрөгөндөн кийин күтүү, үй-бүлөнү пландоо тууралуу кеп-кеңеш, ыкмалар, 

тейлөөлөр сунушталат.  

 

Өкмөт атайын программаларды сунуштаган, анда калктын аялуу катмарын – 

жашы жете электердин, аргасыз көчүп жүргөндөрдүн, көчүп келген шаардын 

жашоочуларын, сойкулук менен шугулданган  адамдардын, жарды-

жалчылардын муктаждыгын канааттандыруу каралган. Бирок көп алыскы 

айылдарда мындай тейлөө жок.  Эгер бар болсо жолдордун, транспорттун 

жоктугунан, барууга кыйын жерлер болгондуктан пайдаланууга мүмкүнчүлүк 

жок.  

 

Дискриминация: Мыйзам боюнча аялдар да эркектер сыяктуу эле укукка ээ, 

сот системасы жана үй-бүлөлүк  жана мүлктүк мыйзамдарда да бирдей, бирок 

иш жүзүндө, мыйзамдар начар жүзөгө ашырылат жана натыйжада аялдарды 

дискриминациялоо сакталган. Аялдар маселеси менен Үй-бүлө, аялдар жана 

гендердик өнүгүү улуттук кеңеши алектенет. Кеңеш президентке карайт.  

 

Аялдардын орточо айлыгы эркектердикинен алда канча төмөн. Аялдар элдин 

пенсия курагындагы көп бөлүгүн түзөт, бул экономикалык начар жагдайда өтө 

аялуу катмарга кирет. Салттуу адаттарга ылайык айыл жерлеринде аялдын 

ролу аял жана эне катары гана бааланып, аялдардын билим алуусу  чектелген. 

Аялдар көйгөйү менен иштеген ӨЭУлардын маалыматында, аялдардын 

саламаттыгы да начар, аларга көп запкы көрсөтүлөт,  эркекке караганда үйдөн 

сырткары сейрек иштешет, тапкан акчасын  өзү билип жумшай албайт. 

БУУнун Аялдарды өнүктүрүү Фондунун жана жергиликтүү ӨЭУлардын  

маалыматында, аялдар бизнеске ээ болууда жана кредит алууда 

дискриминацияга учураган жок.  

 

Декабрда жыл сайын болуучу компания жүрүп, ал аялдарга зомбулук 

көрсөтүүгө каршы деп аталып өкмөт тарабынан каржыланды. ӨЭУнун 

маалыматы боюнча, аялдарга зомбулукка каршы күрөшкөн топтордун ишин 

координациялап, алардын өзүн таанытууга көмөк болду.  

 

Балдар 

 

Балдар. Туулгандыгын каттоо:  Мыйзам боюнча өлкөдө туулган ар бир бала 

туулгандыгы тууралуу күбөлүк, жергиликтүү каттоо жана жарандык алууга 

укугу бар, бирок, кээ бир балдар жарандыгы жок калып жатышат (2-бөлүмдү 

караңыз). БУУнун КЖКБсынын маалыматы боюнча көчүп кеткен же башка 

жарандык алгандардын, көпчүлүк учурда Россиянын жарандыгын алган  

мигранттардын балдары ата-энеси экөө тең Кыргызстандын жарандары 

экендигин далилдеши зарыл. Эгерде ата-энесинин  тиешелүү документтери 

жок болсо мындай балдар документ алууда кыйналып жатышат.  

 

 

Билим берүү:  Мыйзамда орто мектептин 9-классына чейин же 14 жашка чейин 

сөзсүз акысыз билим алуу каралган. 17 жашка чейин орто билим акысыз жана 

бардыгына тиешелүү.  Бирок каржынын чектелиши бийликке бардык мектеп 

жашындагыларды акысыз орто билим менен камсыз кылууга мүмкүнчүлүк 

бербей жатат, жашаган жери боюнча каттоо системасы да социалдык 

тейлөөлөргө жолду чектейт, качкындардын, мигранттардын, жарандыгы жок 

адамдардын балдары ушундан улам окуй албай калышат. Балдары 

мамлекеттик мектепке барган үй-бүлөлөр  мыйзамсыз түйшүктүү 

административдик акча жыйноолорго туш болушат. Конституция кепил болгон  

улуттук азчылыктар өз тилинде билим алуу укугу бар болсо да  бийлик өзбек 

тилиндеги мектептерди кыргыз тилине акырындап которуп  жатты. Өлкөдө 

өзбек тилинде окуткан жогорку окуу жайы жок.  

Балдарга зомбулук көрсөтүү:  Балдарга зомбулук, уруп-сабоо жана сексуалдык 

эксплуатация курч бойдон калууда. Мектептерде топтордун арасындагы 

зомбулук күчөгөндүгү байкалды.  

 

Жашы жете электерди  мажбурлап никеге тургузуу: Тыюу салынганына 

карабастан колукту уурдоо уланып келет (6-Бөлүмдү караңыз аялдар). 

Мурдагыдай эле бул жылы да кызды ала качуу боюнча көп учурлар 

жарыяланган жок. 16-17 жаштагы жаштар жергиликтүү бийликтин макулдугу 

менен никеге турууга акылуу, 16 жаштан төмөн жаштарга уруксат жок. 

Мамлекеттин жашы жете электе  мажбурлап никеге тургузууга каршы 

программасы жок, ошондуктан жергиликтүү бийликтер ар бир кабар келген 

учур менен иштешти. Жыл ичинде БУУнун Калк Фонду  кабарлагандай, 

өлкөдөгү аялдардын 14 % ы негизинен айыл жерлеринде, жашы жете элек 

курагында күйөөгө чыккан.  

 

Аялдардын жыныстык органын алып таштоо (аялдардыкын кесүү): Кылмыш 

Жаза кодексинин бир дагы беренеси аялдын жыныстык органын кесүүгө тыюу 

салбайт, бирок, 104 Беренеде  “денесине оор жаракат келтирүүгө  жана  

денесине залал келтирүүгө тыюу салынат” деген каралган жана бул үчүн 

кылмыш жазага тартуу каралган.  Аялдын жыныстык органын алып салуу 

боюнча учурлар катталган жок.  

 

Балдарды сексуалдык эксплуатациялоо: Кылмыш жаза кодекси балдарды 

сатууга, балдардын сойкулугуна, балдар порнографиясына жана башка 

сексуалдык запкыга тыюу салат. Мыйзам адамды сатуу, сойкулук жасоого 

мажбурлоо деген кылмыштар үчүн жаза аныктайт жана  балдарга карата 

мындай кылмыш жасаган адамдарды 15 жылга кесет. Бирөөнү  алдап, 

коркутуп, өлтүрөм деп, же оокат-мүлкүн алып коюп сойкулукка мажбурлаганы 

үчүн жоопкерчиликке тартат. Прокурордун милдети – балдарды алдап же 

коркутуп күч колдонуп,  сойкулукка мажбурлаганды далилдөө, жапа чеккен 

бала  болгондуктан муну далилдеш кыйын.  

 

Кылмыш жаза кодекси балдар порнографиясын таркатууга, сактоого  тыюу 

салат. Мыйзам балдар порнографиясын категорияларга бөлбөйт, кылмыш жаза 

кодекси болсо компьютерде порнографияны сактагандыгы же  тармак аркылуу 

же жөн эле сактаган деп жазаларды тастыктабайт.  

 

БУУнун  балдарды сатуу, балдар сойкулугу жана порнографиясы  боюнча 

атайын докладчысынын айтымында жана БУУнун балдарды коргоо Фондунун 

(ЮНИСЕФ) эсебинде, 18 жашка чейинки балдардын 20% ы такай сойкулукка 

мажбурланган. 2013-жылдын декабрында докладчы мындай деген: сауналарда 

жана  сойкулар үйү сыяктуу башка мекемелерде  балдар сойкулугу бар деп 

олуттуу кооптонууну баса көрсөткөн.   

 

Мыйзам сойкулукка макулдуктун так жашын көрсөтпөйт. Кылмыш жаза 

кодекси боюнча  18 жаштан жогорку адамдар 16 жашка чейинкилер менен 

сексуалдык байланыш жасоого тыюу салынат.  

 

Таштанды балдар:  Мурдагы жылдардай эле ата-энелери бага албай  өз 

балдарын таштап кеткен учурлар көп болду. Балдар үйүндө, башка үй-

бүлөлөрдө, көчөдө калган балдар бар. Көчөдө калган балдардын 80% га 

жакыны  ички көчмөндөрдүн балдары. Көчө балдарына медициналык жардам 

алуу же билим алуу кол жеткис. Милиция мындай балдарды кармап, ата-

энесинин дареги бар болсо жеткирип берет же баш калкаларга, балдар 

үйлөрүнө, реабилитация борборлоруна  жеткирет. Ички иштер 

министрлигинин көчө балдары үчүн  атайын реабилитациялык борборунда 

тамак-аш, кийим-кече, медикаменттер жетишпейт, имараттары начар.  

 

Интернаттагы балдар: Мамлекеттик балдар үйлөрү, алардын ордун 

алмаштырган ата-эне үйлөрү каржы жетпегендиктен балдарды жакшылап  бага 

албай калышкан. Мисалы, жашы чоңоюп балдар үйүнө жатууга болбой калган 

балдар психикалык кемчилиги жок болсо дагы аргасыздан психикалык 

ооруканаларга жиберилген.   

 

Социалдык өнүгүү министрлигинин маалыматына караганда жылдын биринчи 

жарымында ата-энеси же башка багар-көрөрү жок калган 15 бала, 1528 жетим 

балдар катталып, алардын 529 у бакканга берилген, 204 ү баш калка жайларга 

өткөрүлгөн.  

 

ЮНИСЕФтин эсебине караганда, 2012-жылы болжол менен 11 000 бала 

мамлекеттик мекемелерде жан сактаган. Бул уюм ошондой эле үй-бүлөлүк 

балдар үйлөрү аздыгын, өлкө боюнча 9у эле бар экендигин айткан.  

 

Чет өлкөгө сатуу максатында балдарды уурдоо.  Кыргызстан  1980-жылкы 

балдарды уурдоого каршы эл аралык жарандык-укуктук Гаага конвенциясына  

катышуучу боло элек.  

 

Антисемитизм 

 

Антисемитизм: Өлкөдө болжол менен 1500 еврей жашайт.  

Өлкөдө антисемиттик маанайды таркатканга же акцияга чыгууга  тыюу салган 

мыйзам жок. 2011-жылы Генералдык прокурор мындай жарыя кылды: 

прокуратура улут аралык, раса аралык, дин  аралык жана аймактар аралык 

душмандыкты кайраштырган материалдарды жарыялаган басмаларды мыйзам 

боюнча куугунтукка алат. Жыл ичинде басма сөздө антисемиттик маанайдагы 

материалдар жарыялангандыгы тууралуу кабар түшкөн жок.   

 

Адамдарды сатуу 

 

Бул тууралуу маалыматты Мамдепартаменттин Адамдарды сатуу менен 

күрөшүү тууралуу отчетун www.state.gov/j/tip/rls/tiprpt/  сайтынан  табууга 

болот. 

 

Мүмкүнчүлүгү чектелген адамдар 

 

Мыйзам денесинде же акыл-эсинде кемтиги бар, психикалык жактан бузулган, 

кабыл алуусу начар адамдарды дискриминациялоого тыюу салат. Бирок 

турмушта мындай адамдар жумушка орношууда, билим берүү системасында, 

авиа менен бир жакка учканда, транспорттун башка түрлөрүн пайдаланганда, 

медициналык тейлөөдө жана башка мамлекеттик тейлөө кызматтарында 

дискриминацияга дуушар болушат. Мыйзам ден соолугунан улам  

мүмкүнчүлүгү чектелген адамдар үчүн имараттарга киргенге атайын жолдорду, 

коомдук транспорттон, машина койгон жайлардан пайдаланууга 

мүмкүнчүлүктөрдү, көзү көрбөгөн, кулагы укпаган адамдар үчүн атайын 

ММКлар менен камсыз болуу үчүн субсидияларды бөлүүгө, турак жай куруш 

үчүн жер бөлүп берүүгө  милдеттендирет. Бийлик буларды иш жузүндө 

аткарбайт. Андан сырткары, мүмкүнчүлүгү чектелген адамдар жумушка 

орношууда кыйынчылык тартышат, анткени республикада жумушсуздук  

ансыз деле жогору жана аларга коомчулук тескери мамиледе.  

 

Мүмкүнчүлүгү чектелген адамдар каржысы жетишсиздигинен улам сапаттуу 

билим ала алышпайт. Мүмкүнчүлүгү чектелген балдар билим алууга укуктуу, 

бирок, мүмкүнчүлүгү чектелген балдардын ата-энелеринин Ассоциациясы 

билдиргендей, мындай балдарды мектепке алышпайт. Ата-энелер өздөрү 

балдары үчүн билим берүү борборлорун уюштурушкан, бирок мамлекет аларга 

эч кандай жардам берген эмес. Мамлекет акыл-эси жана денесинде кемтик бар 

балдарды окуу куралдары жана окуу китептери  менен камсыздоо 

программасын каржылоону улантып жатты.  

 

Психиатрдык ооруканалар олуттуу кыйынчылык тартып жатышты. Мамлекет 

пациенттерди эң зарыл  болгон тамак-аш, суу, кийим, жылуулук, медициналык 

http://www.state.gov/j/tip/rls/tiprpt/


КЫРГЫЗ РЕСПУБЛИКАСЫ 39 

Адам укугун сактоо тууралуу өлкөлөр боюнча 2014-жылкы Доклад. 
Америка Кошмо штатынын Мамлекеттик департаменти. 

Демократия, Адам укугу жана Эмгек боюнча  Бюро 
Госдуарственный Департамент Соединенных шататов • Бюро Демократии, Прав Человека и Труда  

 

 

тейлөө менен камсыз кыла алган жок, ооруканалар жык толгон. Мунун баары 

каржылоонун жетишсиздигинин кесепети.  

 

Тиешелүү органдар психикасында мандем бар  балдарды башка балдардын 

арасына интеграциялоого аракет кылуунун ордуна психиатрикалык  

ооруканаларга жаткыра салышат. Балдар үйүнөн жашы жетип чыккан акыл-

эсинде мандеми жок  балдарды да  ооруканага мажбурлап жаткырышкан. Укук 

коргоочу жаштар тобу акыл-эсинде жана денесинде мандеми бар балдарды 

тарбиялаган мекемелерде алардын укуктары сакталып жатабы, жокпу, бул 

жагдайды  изилдеп көрүшкөн. Топ бир катар мекемелердин кызматкерлери 

балдардын укугун одоно бузуп, тамак-аш бербей, кичине балдарды уруп-согуп 

жаткандарын белгилеген.  

 

Психиатрикалык ооруканалардын пациенттеринин жана мүмкүнчүлүгү 

чектелген адамдардын укугун коргоо үчүн Генералдык прокуратура жооп 

берет. Жергиликтүү ӨЭУлардын юристтеринин айтымында прокуратуранын 

кызматкерлери бул укуктарды кантип коргош зарыл  экендигин өздөрү 

билишпейт жана эч кандай жардам бере алышпайт. Соттордун көбү адамды 

психикалык ооруканага жиберүү керекпи, жокпу, тиешелүү тажрыйбасы менен 

даярдыгы жок болгондуктан билишпейт,  адамдарды алардын эркинен 

тышкары мындай жайларда кармай беришкен.  

 

Өлкөдө мүмкүнчүлүгү чектелген адамдарды каттаган борборлоштурулган 

статистика жок, бирок,  тиешелүү органдардын маалыматына караганда, 

калктын жалпы саны 5,5 миллион адам болсо, 20 000 ден 30 000 чейин сандагы 

адамдар  майып. Кай бир демилгечилер 2008-жылы кабыл алынган мыйзам 

аткарылбай жаткандыгын айтышты: мыйзамда жумуш берүүчүлөрдүн бардыгы 

жумуш орундарынын 5% ына мүмкүнчүлүгү чектелген адамдарды алуусу 

зарыл. 

 

Улуттук, расалык, этностук азчылыктар 

 

Ош облусунда жашаган элдин жарымына жакыны  өзбектер болгондуктан 

катар жашаган кыргыздар менен мамиле дагы эле чыйралып, курч болуп турат, 

бул өзбек улутундагыларды бизнесте жана бийликте  дискриминациялоого жол 

ачып, күч ведомстволордун кызматкерлери өзбек улутундагы адамдары 

куугунтуктап, мыйзамсыз камап жатканы орун алып турат. Ош менен Жалал-

Абаддагы өзбек улутундагы жарандар жумушка орношууда, айрыкча 

мамлекеттик органдарда дискриминация болуп жаткандыгын айтышкан. Өзбек 

улутундагы адамдардын бизнесин, жеке менчик мүлкүн басып алып 

жаткандары тууралуу көп кабарлар келип жатты. Улуту өзбек адамдар ири 

коомдук курулуштар менен жолдор курулуп, алардын үйлөрүн бузуп же доо 

кетирип жаткандыктарын кабарлашкан. Алардын билдирүүсүнө караганда 

2010-жылдагы зомбулуктан кийин кыргыздар жашаган аймактарга караганда 

өзбектер жашаган аймактарды жасап-түзөө иштери бир топ эле артта.  

 

17-августта Ош шаарынын Ынтымак радиосунун өзбек тилиндеги 

корреспонденти, улуту өзбек Давран Насипхановго  белгисиз 3 адам кол 

салган. Кол салуунун себеби аныкталган эмес,  бирок Түштүктөгү укук 

коргоочу өзбектерге кол салуулар, басмырлоо, тоноолор көп болуп жатканын 

кабарлаган.  

 

2013-жылдын апрелинде  Президент Атамбаев мыйзамга  расмий улуттук план 

киргизген, анын башкы максаты улуттар аралык келишпөөчүлүктү четтетүү 

болгон. Бул планда жалпы бир тил  аркылуу улуттук  жалпылык куруп, 

мамлекеттик документтердеги улуттар аралык айырманы жоюу максаты 

каралган. Жылдын аягында өкмөт бул планды жүзөгө ашырууга эч кандай чара 

колдонгон эмес. Бул план улуттар аралык маселелерди чечүү эмес, тилди 

өнүктүрүүгө багытталган деп жарандык коомдун кай бир мүчөлөрү планды 

жүзөгө ашырууга сын көз менен карашкан.  

 

Билим берүү министрлиги  май айында улуттук университетке өтүү үчүн өзбек 

тилиндеги  тестти даярдап берген эмес, бул иш 2013-жылы сентябрдагы указ 

менен кабыл алынган, указда тест берүү кыргыз жана орус тилдеринде жүрөт 

деп айтылган. 2002-жылдан тарта тест  орус, кыргыз жана өзбек тилдеринде 

кабыл алынган, май айындагы тестте өзбек тилинде сүйлөгөн  көп студенттер 

кыргыз тилинде тест тапшырууну чечкен. Билим берүү министрлиги июнь 

айында орус , кыргыз, өзбек тилдеринде тест кабыл алынат деп жарыялаган. 

Бирок, майда тест тапшырбаган студенттер гана июндагы өзбек тилинде 

өтүүчү тестке катышат деп жарыя кылган. Кай бир студенттер адилеттүүлүк 

жок деп тил кайрышты. Өткөн жылы 2000 студент өзбек тилинде тест 

тапшырса, жыл ичинде 50 студент гана өзбек тилинде тест тапшырган. 

 

Социалдык кыянаттыктар, сексуалдык  багытына жана жыныстык 

таандыгына байланышкан дискриминация жана зомбулук актылары 

 

ЛГБТ жамаатынын  өкүлдөрү сексуалдык  багытына жана жыныстык 

таандыгына байланыштуу сөз менен кордоого, уруп-сабоого, жумуштан 

кетирүү коркунучуна, милиция жана башка жооптуу кызматкерлердин ашыкча 

мамилесине дуушар болушкан. Камактагылар жана кызматтагы адамдар 

түрмөгө кесилген эркек гейлерди ачык эле  запкыга алган. Дарыгерлер да ЛГБТ 

өкүлдөрүн дарылоодон баш тартышкан. ЛГБТ жамаатынын  өкүлдөрү айтып 

беришинче: үй-бүлөсү  алардын сексуалдык  багытын же  жыныстык 

таандыгын билишсе, топурагын түйүп берип,  туугандыктан баш тарткан, 

наалат айтышкан (остракизмге  кирептер кылышкан).  Лесбиянка же бисексуал 

аялдарды зордуктап эркекке күйөөгө беришкен. Лабрис коомдук фонду 

лесбиянка аялдарды атайылап “оорусунан айыктыруу” максатында же жазалоо 

үчун үй-бүлө мүчөлөрү зордукташкан учурларды кабарлаган. Мындай 

учурларды  аз маалымдашкандыктан жана так цифра  жок.  

 

Жергиликтүү ӨЭУлар маалымдашкандай, ЛГБТ өкүлдөрүнө коркутуп-үркүтүү, 

зомбулук   көрсөтүү учурлары көп болгон. Алардын айтышынча: бул 

адамдардын үйлөрүнө кол салып, кордоп, маскаралап кыйкырышкан, уруп-

сабаган. Мисалы, апрелде Бишкектеги гейклубдан чыккан 4 эркекти 

куугунтуктап, кармап алышып сабап коюшкан. Анти-гей кордоолор тууралуу 

да айтып беришти. Бул адамдар милицияга кайрылышкан, бирок алардын 

арызын иликтешкен эмес.  

 

29-январда Адам укугунун Сакчысы (HRW) уюму “Алар бизди ушуга 

татыктуусуңар деп айтышты: Кыргызстанда гейлерге жана бисексуал 

эркектерге каршы милициянын зомбулугу” аттуу материал басып чыгарышкан. 

Ал 40 адамдын айтып бергендеринин негизинде ЛГБТ жамаатынын  

өкүлдөрүнө карата мамиле – опузалап акча өндүрүү, уруп-согуу, сексуалдык 

зомбулуктар тууралуу 65 беттик доклад болгон. Бул докладда милиция гейлер  

көп жүрө турган парктар менен барларды кайтарып, эгер алар пара беришпесе 

үй-бүлөсүнө айтабыз, камайбыз, сабайбыз  деп коркутуп жатышканын 

деталдаштырып сүрөттөп берген. Бул докладга жооп кылып, Кыргызстандын 

муфтийи Максат ажы Токтомушев  30-январда бир жыныстуу мамилелерге 

каршы фетва жарыялаган, анда ислам дини бир жыныстуу мамилелерге тыюу 

салат деген. Токтомушев  жооптуу кызматкерлерди жана парламентти 

“гумандуулук идеяларына жамынып алып социалдык жиктелүүнү таркатып 

жаткан кээ бир уюмдардын ишмердүүлүгүнө өзгөчө көңүл бурууга”  чакырган. 

 

ЛГБТ жамаатынын   деградациясы жана адамгерчиликке сыйбаган жоруктары 

тууралуу өкмөттүн жогорку кызматтагы адамдары эл алдында айтып 

чыгышты. Парламенттин спикери Асылбек Жээнбеков  салтка жатпаган 

сексуалдык мамилелерди үгүттөө кылмыш тизмесине киргизилсин дегенди 

мыйзамга киргизүүнү колдогондугун билдирген. Ал мыйзамга мындай 

өзгөртүү киргизүү менен проблеманын алдын алып, коомду канализацияга 

түшүп кетүүдөн сактайбыз деген. Мыйзамдуулук, укук тартиби жана 

кылмыштуулук менен күрөшүү Комитетинде ЛГБТ га каршы үгүт жүргүзүү 

боюнча мыйзамдын долбоорун угуп жатканда парламент мүчөсү Нарынбек 

Молдобаев  “традицияга жатпаган сексуалдык багыттагы” адамдарды атуу 

керек деген. Түзөтүүлөрдүн демилгечилеринин бири Курманбек Дыйканбаев 

гомосексуалдар “муну менен өз үйүндө алектенишсин,” “традициялуу үй-

бүлөгө залакасы тийбесин” деген.  

 

ВИЧ жана СПИД дарты менен ооруган адамдарга социалдык  көө жабуу 

 

ВИЧ/СПИД дарты менен ооруган адамдарды мыйзам дискриминациядан жана 

стигматизациядан сактайт, бирок Саламаттык сактоо министри  Динара 

Сагынбаева белгилешинче: “Маалыматтык кампаниялар такай жүрүп, элге 

түшүндүрүү иштери жайылтылып жаткандыгына карабастан 

кыргызстандыктар ВИЧ дартына жай мамиле жасаганга али даяр эмес”.  

 

Демография жана саламаттык сактоо боюнча (2012-жыл) эң акыркы 

изилдөөлөрдө аялдардын 63% ы, эркектердин 75% ы ВИЧ дарты менен 

ооругандарга терс мамилесин билдиришкен.  

 

ВИЧ менен ооругандар былтыркы 2013-жылдын алгачкы алты айына 

салыштырганда  50% га көбөйгөндүгү катталган. Бул маалыматты Саламаттык 

сактоо министрлигинен беришкен. Бул мезгилде Министрлик ВИЧ  дарты 

менен ооруган 316 учурду каттаган, 2013-жылы болсо 204 учур катталган, 

алардын арасында  14 жашка чейинки 14 бала бар, 2013-жылы болсо 9 бала 

болгон. ВИЧ жугузуп алгандардын арасынан аялдар 41,9 % га жогорулаган, 

2013-жылы  болсо 46,8 % болгон.  

 

7-Бөлүм. Эмгекчилердин укуктары 

 

а. Бирикмелерди жана коллективдүү келишим түзүүгө укук 
 

Мыйзам жарандарга кесиптик жамааттарды түзүп, аларга мүчө болуп кирүүгө 

уруксат берет. Мыйзам кесиптик жамааттарга башкалардын кийлигишүүсүз 

ишмердүүлүк жүргүзүп, коллективдүү келишим түзүүгө жана уюмдаштырууга 

уруксат берет. Жумушчулар нааразычылык акцияларына чыгууга укугу бар, 

бирок, расмий уруксат алууну талап кылгандыктан мындай акция өткөрүү 

татаал жана түйшүктүү. Мамлекеттик кызмат тууралуу Мыйзам  мамлекеттик 

кызматта иштегендерге нааразычылык акциясына чыгууга тыюу салат, бирок 

бул мыйзам мугалимдерге менен медициналык кызматкерлерге тиешелүү эмес. 

Мыйзам нааразычылык акциясына чыккандарга каршы иш-чара колдонууга 

тыюу салбайт. 

 

Маалыматтарга караганда, көптөгөн кесиптик жамааттар жарым расмий 

мекемелер катары иштешип, жумушчулардын кызыкчылыгын коргобостон, 



КЫРГЫЗ РЕСПУБЛИКАСЫ 43 

Адам укугун сактоо тууралуу өлкөлөр боюнча 2014-жылкы Доклад. 
Америка Кошмо штатынын Мамлекеттик департаменти. 

Демократия, Адам укугу жана Эмгек боюнча  Бюро 
Госдуарственный Департамент Соединенных шататов • Бюро Демократии, Прав Человека и Труда  

 

 

тескерисинче, өкмөттүн кызыкчылыгын коргоп келишкен. Кесиптик жамаат 

Федерациясы (КЖФ) кесиптик жамааттарды бириктирген жападан жалгыз уюм 

болуп саналат. Кесиптик жамааттар КЖФга кирүүгө милдеттүү эмес, 

федерацияга  катышы  жок бир канча чакан ассоциациялар да бар.  

 

Жумушчулар кесиптик жамааттарга кирүүгө же жамаат уюштурууга укуктуу, 

кесиптик жамааттар болсо уюмдашууга, же коллективдүү келишим түзүүгө 

укуктуу. Профсоюздардын лидерлери жалпысынан, өкмөт менен кызматташып 

иштешкен, бирок эл аралык байкоочулар белгилегендей, жамааттык 

бирикмелер өз мүчөлөрүнүн кызыкчылыгын жетишээрлик деңгээлде коргой 

алышпайт. Кай бир профсоюздар өз жетекчилерин кызматынан адилетсиздик 

менен бошотуп, бир компаниянын ичинде өзүнчө кесиптик жамаат 

уюштургандыктарын  билдиришкен.  

 

б. Мажбурлап иштетүү жана кул кылуу 

 

Мыйзам мажбурлап иштетүүнүн бардык түрлөрүнө  жана кул кылууга тыюу 

салат. Мыйзам күч колдонуп,  алдап,  мажбурлоо менен сексуалдык же 

иштетип экспулатациялоо сыяктуу укук бузууларга тыюу салат жана 5 жылдан 

20 жылга чейин эркиндигинен ажыратуу менен жазалайт. Мажбурлап 

иштетүүгө эмгек кодексинде да, балдар кодексинде да тыюу салынат. Өкмөт 

бул тыюулардын жүзөгө ашуусун жеткиликтүү түрдө көзөмөлдөгөн жок жана 

жапа чеккендерди тактоо да чечилбеген маселе бойдон калууда.  

 

Эмгек министрлиги потенциалдуу мигранттар тууралуу маалымат берүү жана 

кул сатуучулуктун курмандыктарына жардам көрсөтүү үчүн Миграция боюнча 

Эл аралык Уюмга (МЭУ)  бекер телефон  байланышын берип жатты. МЭУнун 

маалыматына караганда, телефон  линиясына 8823 адам  коңгуроо чалган.  

 

Социалдык Өнүгүү министрлиги жылдын биринчи жарымында балдар 

эмгегинин өтө жаман формасында  иштетип  жаткан 77 учурду билдирген. 

Мажбурлап иштетүү, анын ичинде балдарды да иштетүү учурлары болгон (7.в 

Бөлүмүн караңыз).  

 

Мамдепартаменттин Адамдарды сатууга каршы күрөш боюнча отчетун 

www.state.gov/j/tip/rls/tiprpt. сайтынан караңыз.  

 

в. Жаш балдарды эмгектендирүү жана жумушка орношуу үчүн  

минималдуу жаш курагы 

 

http://www.state.gov/j/tip/rls/tiprpt

Мыйзам жумушка иштөө үчүн минималдуу жаш курагын аныктаган, гезит 

сатуу жана башка жеңил жумуштан сырткары 16 жашка чейин иштетүүгө 

болбойт. Андан сырткары, 14 жаштагы балдар ата-энесинин же башка баккан 

адамдын уруксаты менен гана иштейт. Мыйзам 18 жаштан кичине балдарга 

түнкүсүн, жер алдында иштегенге, оор жана кооптуу шарттарда иштегенге, 

металлургия, нефть, газ өнөр жайларында иштегенге, тоо-кен өндүрүшүндө 

иштегенге, геологиялык чалгындоодо, тамак-аш өнөр жайында, көңүл ачуучу 

жайларда, машина курууда иштегенге тыюу салат. 14-15 жаштагы балдар 

күнүнө 5 сааттан ашык эмес, 16-18 жаштагы балдар 7 сааттан ашык эмес 

иштегенге болот. Ушул эле талаптар мүмкүнчүлүгү чектелген балдарга да 

тиешелүү.  

 

Өкмөт 2012-2014-жылдарда социалдык коргоону өнүктүрүү боюнча иш-

аракеттердин стратегиясын жана пландарын иштеп чыгып, анда  турмуш 

акыбалы начар үй-бүлөлөр менен балдарды, анын ичинде жумушта иштеген 

балдарды коргоо каралган.  

 

Сексуалдык пайдалануу  же эмгегин пайдалануу максатында балдарды 

соодалоо кеңири таркаган курч көйгөй, бул балдар эмгегинин өтө жаман 

формасы. 2011-жылдын маалыматы боюнча, балдар кооптуу айыл чарба 

иштеринде – тамеки, күрүч, пахта талааларында иштешкен, кай бир мектептер 

сабакты токтотуп, пахта терүүгө, кай бир мектептер  өз талааларындагы 

тамекини жыйноого жиберишкен.  

 

Генералдык прокуратура менен Эмгек боюнча Мамлекеттик Инспекция жумуш 

берүүчүлөр Эмгек Кодексин сактагандыгын көзөмөлдөөгө жоопкерчиликтүү.  

Отчеттук жыл ичинде балдар эмгеги пайдаланылып жаткандыгын 

инспекторлор натыйжасыз жана сейрек текшеришкен. Балдар өз үйбүлөсүндө 

иштеп жаткандыктан же өзү жумуш таап иштеп жаткандыктан, эмгек кодекси 

сакталып жаткандыгын өкмөт үчүн аныктоо кыйын болгон. Жылдын биринчи 

жарымында Генералдык прокуратура  балдар эмгегинин эксплуатацияланып 

жаткандыгы тууралуу арыздардын негизинде 24 текшерүү жүргүзгөн, бир 

текшерүүдөн улам бир да сот иши козголгон эмес. Социалдык өнүгүү 

министрлиги жылдын биринчи жарымында балдар эмгегинин өтө жаман 

формасында  иштетип  жаткан 77 учурду билдирген.   

 

Бийлик балдар эмгегин эксплуатациялоону болтурбоо боюнча бир нече 

социалдык программаларды колдогон.  

 

Эмгек Министрлигинин Балдар эмгегинин өтө жаман формасында иштетип 

жаткан фактылары тууралуу отчетун  www.dol.gov/ilab/reports/child-

http://www.dol.gov/ilab/reports/child-labor/findings/

labor/findings/ сайтынан караңыздар.  

 

г. Жумушка орношууда жана кесиптик дискриминация 

 

Мыйзам жынысына, расасына, улутуна , тилине, ата-тегине, байлыгына жана 

кызматына, жашаган жерине, динине жана саясий ынанымдарына, көпчүлүк 

уюмдардагы мүчөлүгүнө, кесиптик мүмкүнчүлүгүнө жана башка жагдайларга 

карата дискриминацияга тыюу салат. Түштүктөгү укук коргоочу бейөкмөт 

уюмдар белгилешкендей, бардык жогорку мамлекеттик кызмат орундарында, 

айрыкча сот системасында, укук коргоочу органдарда, Генералдык 

прокуратурада кызмат орундарында улуту кыргыздар  гана иштеген, бул 2010-

жылдагы окуялардан кийин дагы күчөп кеткен. Өзбек улутундагы адамдар 

Түштүктө чакан бизнес уюштуруу да кыйындап кеткенине даттанышкан.  

 

Укук коргоочу уюмдар кабарлагандай, бийлик өзбектерге тиешелүү чакан 

бизнес орундарынын тынымсыз тынчын алып, кийин жаап да салышкан. 9-

июнда Экологиялык жана техникалык коопсуздук боюнча Мамлекеттик 

инспекция Ош шаарындагы  Навои көчөсүндө жайгашкан өзбектерге таандык 

53 чакан бизнес орундарын жаап салган. Борбор Азиядагы Адам укугу 

бейөкмөт уюмунун маалыматына караганда, өзбектердин бизнес орундарын 

жабуу  Ош шаарын реконструкциялоо планында каралган курулуш иштерине 

байланыштуу болгон. Бейөкмөт уюм билдиргендей, мэрия тарабынан 

коркутуп-үркүтүүлөр жана опузалоолор башталгандыктан жогорку чакан 

бизнес ээлери иштерин жабууга аргасыз болгон.  

 

ЛГБТ жамаатынын мүчөлөрү да алардын сексуалдык багытын билип калгандар 

болсо жумуш ордунан дискриминациялаган учурларын маалымдаган.  

 

д. Эмгектин ыңгайлуу шарттары  

 

Жылдын ичинде өлкөдө  эң аз айлык акы 600 сом болгон (10,5 АКШ доллары). 

Жумуш берүүчүлөр адатта андан көп төлөшкөн. Минималдык айлык акынын 

өлчөмү тууралуу Мыйзамда көрсөтүлгөндөй, айлык акы күн көрүү 

минимумуна( прожиточный минимум)  чейин көтөрүлүүгө тийиш. Улуттук 

статистика комитети билдиргени бюонча отчеттук жыл  ичинде орточо айлык 

акынын өлчөмү 11 845 сомду түзгөнүн (208 АКШ доллары).  

 

Стандарттуу жумуш сааты жумасына 40 саат болот жана адатта 5 күндүк иш 

жумасы белгиленет. Мамлекеттик өнөр жай тармактарында милдеттүү түрдө 

бир жумушчу  жумада  24 сааттык дем алуу каралган. Эмгек Кодексине 

ылайык, ченемден тышкары эмгек күнүнө 4 сааттан ашпаш керек, же 

http://www.dol.gov/ilab/reports/child-labor/findings/

жумасына 20 сааттан ашпоосу зарыл. Жумушчулар ашык иштеген күндөрү 

үчүн дем алуу күн же саатына төлөнчү акынын 150 -200 % ы өлчөмүндө эмгек 

акы алышы зарыл. Бул жоболор адатта ири мекемелерде, күчтүү кесиптик 

жамааттары бар уюмдарда гана төлөнөт. Чакан жана официалдуу эмес 

фирмаларда кесиптик жамаат жок. 

  

Улуттук статистика комитети официалдуу эмес экономикалык ишкердикти бир 

продукция өндүрүп же тейлөө кызматын көрсөткөн, эң башкысы үй-бүлөнү 

жумуш менен камсыздап, киреше алган үй-чарба ишкердиги катары карайт. 

Өкмөттүн эсебинде, элдин 24%ы гана экономиканын официалдуу секторунда, 

калганы официалдуу эмес сектордо иштешет.   

 

Өндүрүштө эмгекти коргоо жана коопсуздук шарттары канааттандырарлык 

эмес. Мыйзам эмгек гигиенасын жана коопсуздук стандарттарын аныктайт, 

бирок өкмөт аларды сактоону камсыз кылган жок. Мыйзам жумушчуларды 

жумуш ордун жоготпостон ден соолукка зыяндуу жумуш чөйрөсүнөн коргонуу 

укугун кепилдебейт. Эмгек боюнча мамлекеттик Инспекция жумушчуларды 

коргоого жана бардык эмгек маселелерин текшерүү жүргүзүүгө жооптуу, 

бирок анын ишмердүүлүгү чектелген мүнөздө болуп, талаптарды да бардык 

мекемелер сактаган эмес. Официалдуу эмес уюмдардын жумушчулары  

укуктук коргоонун жана коопсуздуктун милдеттүү чаралары менен камсыз 

болгон эмес.  

 

Улуттук статистика комитети 2013-жылы  жумушчулар өндүрүштөн жапа 

чеккен 220 учурду каттаган. Жумушчу орунда жапа чеккендерге  жалпы 

компенсация төлөм фондусу 35 миллион сом (614 миң АКШ доллары) болгон.  

 

Катталбаган чет элдик жумушчулар катталгандар ээ болгон укуктардан 

пайдалана алган эмес, себеби алар расмий арыздана алышпаган жана 

камсыздоо фондуна мүчөлүк акы төлөгөн эмес жана фонддон төлөм алышкан 

эмес.  

 

Лицензия берүүнүн мамлекеттик эрежелери Кыргызстандын жарандарын чет 

өлкөгө жумушка жалдаган компанияларга карата катаал талаптарды койгон, 

жалдай электе эле мындай компаниялар Эмгек, жумушка орношуу жана 

миграция министрлигинен лицензия алуусу зарыл. Өкмөт лицензиясы бар жана 

текшерүүдөн өткөн фирмалардын тизмесин такай жарыялап турду. Жалдоочу 

агенттер  эмгек келишиминин мөөнөтү бүтөр-бүткөнчө эмгек мигранттарынын 

жумуш шарттарына көзөмөл жасап, жумушка алгандар жалдап иштетүүнүн 

келишилген шартын орундап жаткандыгына байкоо жүргүзүп турууга  

милдеттүү болгон. Андан сырткары, жумуш орунга жөнөтө электе 

жумушчуларга эмгек келишими менен тааныштырууга милдеттүү.  

 

Өкмөт миграция процесстерин жөнгө салуу боюнча программа кабыл алып 

жана чет өлкөдө иштеп жаткан кыргыз эмгек мигранттарынын укуктарын 

коргоону күчөтүү максатында Россиянын, Түштүк Кореянын, Казакстандын 

өкмөттөрү менен кызматташып, эмгек миграциясын оптималдаштыруу боюнча 

бир катар кадамдарды жасады.  

 


